
Uchrashuv avvalida Turkiya mudofaa 
idorasi rahbari Oʻzbekiston yetakchisi-
ga Prezident Rejep Tayyip Erdogʻanning 
samimiy salomi va eng ezgu tilaklarini 
yetkazdi.

Anqara shahriga 5-6-iyun kunlari amal-
ga oshirilgan oliy darajadagi tashrif chogʻi-
da erishilgan kelishuvlarni hisobga olgan 
holda Oʻzbekiston bilan Turkiya oʻrtasidagi 
keng qamrovli strategik sheriklik munosa-
batlarini yanada chuqurlashtirishning dol
zarb masalalari koʻrib chiqildi.

Harbiy va harbiy-texnik hamkorlikni 
rivojlantirish istiqbollari, jumladan, yaqin 
idoralararo aloqalarni mustahkamlash, 
qoʻshma tadbirlar tashkil etish, harbiy mu-
taxassislarni tayyorlash va boshqa masalalar 
muhokama qilindi.

Xavfsizlik sohasida, terrorizm, ekstre
mizm va radikalizmga qarshi kurashishda 
hamkorlikni mustahkamlash va muvofiqlash
tirishga alohida eʼtibor qaratildi.

Mintaqada tinchlik va barqarorlikni 
taʼminlash, shu jumladan, Afgʻonistondagi 
vaziyat yuzasidan ham fikr almashildi.

OʻzA

O‘ZBEKISTON PREZIDENTI 
TURKIYA DELEGATSIYASINI QABUL QILDI

O‘zbekiston Respublikasi Prezidenti Shavkat Mirziyoyev 26-iyun kuni 
amaliy tashrif bilan mamlakatimizda bo‘lib turgan Turkiya milliy mudofaa vaziri 

Yashar Gyuler boshchiligidagi delegatsiyani qabul qildi.

MATBUOT VA OMMAVIY 
AXBOROT VOSITALARI 

XODIMLARIGA

MATBUOT VA OMMAVIY AXBOROT VOSITALARI XODIMLARI 
KUNI MUNOSABATI BILAN SOHA XODIMLARIDAN 

BIR GURUHINI MUKOFOTLASH TO‘G‘RISIDA
Mamlakatimizda soʻz va matbuot 

erkinligini rivojlantirish, xalqimizning 
axborot sohasidagi konstitutsiyaviy 
huquqlarini taʼminlash, davlat va jamiyat 
boshqaruvida ochiqlik va oshkoralik 
tamoyillarini mustahkamlash, demokratik 
islohotlarni amalga oshirish yoʻlida faollik 
koʻrsatib kelayotgani, global axborot 
maydonida milliy manfaatlarimizni himoya 
qilish, yurtimizdagi yangilanish jarayonla-
rini yoritish, erishilayotgan yutuqlarni 
keng targʻib etishdagi katta xizmatlari, 
zamonaviy media tarmoqlari uchun yuqori 
malakali kadrlarni tayyorlash, yosh avlodni 
Vatanga muhabbat va sadoqat, milliy va 
umuminsoniy qadriyatlar ruhida tarbiyalash 
borasidagi samarali faoliyati hamda ijtimoiy 
hayotdagi faol ishtiroki uchun quyidagilar 
mukofotlansin:

O‘zbekiston Respublikasi Prezidentining 
f a r m o n i

“Mehnat shuhrati” 
ordeni bilan

Taypatov Abdijalol Gapparovich — 
Oʻzbekiston Milliy axborot agentligining 
hududiy axborot tahririyati bosh muharriri

Temirov Sobirjon Gʻulamovich — 
Beshariq tumani “Beshariq tongi” gazetasi 
bosh muharriri, Fargʻona viloyati

“Doʻstlik” 
ordeni bilan

Abdusamatova Mukaddas Salixovna  
— Oʻzbekiston Jurnalistlar uyushmasi va 
Yozuvchilar uyushmasi aʼzosi, publitsist

Beknazarova Saodat Uzbekovna — 
“Ovozi tojik” gazetasi katta muxbiri

Djurayeva Dilfuza Djangirovna — 
Oʻzbekiston Jurnalistlar uyushmasi aʼzosi, 
publitsist, Surxondaryo viloyati

Klyaskiy Grigoriy Nikolayevich 
— “Ishonch-Doveriye” gazetasi boʻlim 
muharriri

Levchenko Sergey Vladimirovich — 
“Narodnoye slovo” gazetasi boʻlim muharriri

Nugmanov Ravshan Yakubdjanovich 
— Oʻzbekiston Milliy teleradiokompaniya
sining Toshkent radioeshittirish uyi ovoz 
yozish xizmati rejissyori

Ochilov Qudrat Mengliyevich — “Bir 
safda” jurnali masʼul kotibi

Paluanova Mnayim Pirnazarovna — 
“Nukus-Sayahat” masʼuliyati cheklangan 
jamiyatining “Jaslar-TV” telekanali 
va “Nukus-FM” radiosi direktori, 
Qoraqalpogʻiston Respublikasi

Sodikov Ikrom Mamadaliyevich — 
Oʻzbekiston Milliy teleradiokompaniyasining 
Namangan viloyati teleradiokompaniyasi 
direktori oʻrinbosari

Toxirov Xalimjon Turgunovich — 
“Andijonnoma” va “Andijanskaya pravda” 
gazetalari tahririyatining “Andijonnoma.uz” 
internet nashri muharriri

Xakimov Talip Adilovich — Nurafshon 
shahri “Mashʼal” gazetasi bosh muharriri, 
Toshkent viloyati

II darajali “Sogʻlom avlod 
uchun” ordeni bilan

Boymirzayeva Saodat Urakovna — 
Oʻzbekiston Respublikasi Oila va xotin-
qizlar qoʻmitasining matbuot kotibi

Qadrli doʻstlar!
Avvalambor, oʻz isteʼdodi va mahorati, 

fidokorona mehnati bilan el-yurtimizga 
sidqidildan xizmat qilib kelayotgan siz, 
milliy jurnalistikamiz jonkuyarlarini, soha 
rivojiga munosib hissa qoʻshgan muhtaram 
faxriylarimizni 27-iyun — Matbuot va 
ommaviy axborot vositalari xodimlari kuni 
bilan chin qalbimdan samimiy muborakbod 
etib, barchangizga yuksak hurmatim va ezgu 
tilaklarimni izhor etaman.

Maʼlumki, axborot sohasini erkinlashtirish 
va rivojlantirish Yangi Oʻzbekistonni barpo 
etish jarayonida biz uchun doimo ustuvor 
vazifa boʻlib kelmoqda. Mamlakatimizning 
yangilangan Konstitutsiyasida ommaviy 
axborot vositalarining erkin faoliyat 
yuritishini taʼminlash boʻyicha muhim qoida 
va tamoyillar mustahkamlab qoʻyilgani, 
sohaga doir huquqiy asoslar takomillashtirib 
borilayotgani bu fikrni yaqqol tasdiqlaydi.

Ayniqsa, keyingi yillarda yurtimizda soʻz 
erkinligi va fikrlar xilma-xilligiga erishish 
yoʻlida keng imkoniyatlar ochilayotgani 
media vositalari vakillarining ijtimoiy-
siyosiy jarayonlardagi ishtiroki, oʻrni va 
nufuzini yanada kuchaytirmoqda.

Bugungi kunda jamiyatimizda ochiqlik va 
oshkoralikni rivojlantirish, davlat idoralari 
va ularning mansabdor shaxslari faoliyati 
ustidan jamoatchilik nazoratini oʻrnatish, 
fuqarolarimizning qonuniy murojaatlarini 
oʻrganish va hal qilish borasida sizlarning 
oʻrningiz va taʼsiringiz tobora ortib 
borayotganini barchamiz yaxshi bilamiz va 
yuksak qadrlaymiz.

Shu oʻrinda gazeta va jurnallarimiz, tele 
va radio kanallar, ijtimoiy tarmoqlarda turli 
mavzulardagi dolzarb chiqishlar, muammoli 
masalalar yuzasidan mutaxassis va ekspertlar 
ishtirokidagi koʻrsatuv va eshittirishlar, 
tahliliy sharhlar, bahs-munozaralar sezilarli 
ravishda koʻpayganini taʼkidlash lozim.

Xususan, qurilish, ekologiya 
va atrof-muhitni muhofaza qilish, yoʻl 
harakati xavfsizligini taʼminlashdagi 
kamchiliklar, ijtimoiy va iqtisodiy 
sohalardagi muammolar boʻyicha berib 
borilayotgan tanqidiy va tahliliy materiallar 
joylarda mudrab oʻtirgan ayrim rahbar va 
mutasaddilarni uyqudan uygʻotib, yangicha 
ishlab, odamlarning tashvishi bilan 
yashashga majbur qilmoqda.

Muxtasar aytganda, kuyunchak va 
olijanob jurnalistlarimiz, faol blogerlarimiz 
oʻzlarining qatʼiy pozitsiyasi, haqqoniy 
soʻzi bilan hayotimizdagi oʻtkir 
muammolarni hal etish, islohotlarimizning 
samarasini oshirish, yurtdoshlarimizning 
fikrini, dunyoqarashini yuksaltirishga 
munosib hissa qoʻshmoqdalar.

Hech shubhasiz, bularning barchasi milliy 
media vositalarimiz “toʻrtinchi hokimiyat” 
darajasiga yaqinlashib borayotganidan dalolat 
beradi. Shu bilan birga, bunday yuksak 

marraga yetish oson emasligi, bu yoʻlda 
toʻsiq va qiyinchiliklar boʻlishi tabiiydir.

Lekin, qanchalik qiyin boʻlmasin, bu 
boradagi ishlarimizni qatʼiyat bilan davom 
ettiramiz.

Muhtaram doʻstlar!
Bugungi kunda matbuot ishi, jurnalistlar 

faoliyati nafaqat “toʻrtinchi hokimiyat”, balki 
mudofaa, xavfsizlik kabi hal qiluvchi sohaga 
aylanib bormoqda.

Bu esa mazkur yoʻnalishda aynan 
sizlardek jasur va dovyurak, Vatanni chin 
dildan sevadigan, oʻz kasbiga sodiq va fidoyi 
insonlar tobora koʻproq boʻlishini taqozo 
etmoqda.

Ana shu talabdan kelib chiqqan holda, 
koʻp qirrali professional bilim va malakaga, 
yuksak maʼnaviy-intellektual fazilatlarga 
ega boʻlgan zamonaviy jurnalist kadrlar 
tayyorlash bundan buyon ham ustuvor 
vazifamiz boʻlib qoladi.

Shu bilan birga, axborot maydonini sifatli 
va raqobatdosh milliy kontent bilan toʻldirish 
masalasi har qachongidan ham dolzarb 
boʻlib borayotgani barchamiz uchun ayon 
haqiqatdir.

Shu bois, dunyoda yuz berayotgan voqea-
hodisalarni milliy manfaatlarimizni hisobga 
olgan holda, tezkor va chuqur tahlillar asosida 
yoritib borish oʻta muhim, deb oʻylayman.

Shuningdek, bugungi kunda yolgʻon 
va asossiz maʼlumotlarni tarqatish orqali 
odamlarni aldash, toʻgʻri yoʻldan chalgʻitish 
holatlari koʻpayib borayotgani aholining 
media savodxonligini oshirishni oldimizga 
kechiktirib boʻlmaydigan vazifa qilib 
qoʻymoqda. Axborot maydonida yuzaga 
kelayotgan bahsli tortishuv va muammolar 
faqat va faqat qonun doirasida, huquqiy 
meʼyorlar negizida hal etilishi shart.

Siz, hurmatli media tarmoqlari vakillari 
ana shunday masalalarni hal etishda faol 
ishtirok etasiz, deb ishonaman.

Albatta, sohada xizmat qilayotgan barcha 
yurtdoshlarimizning qonuniy manfaatlarini 
taʼminlash, ularning mashaqqatli mehnatini 
ragʻbatlantirish masalalari bundan buyon 
ham eʼtiborimiz markazida boʻladi.

Ushbu quvonchli ayyomda sizlarni 
qutlugʻ kasb bayramingiz bilan yana bir bor 
tabriklab, barchangizga sihat-salomatlik, 
sharafli faoliyatingizda yangi yutuq va 
omadlar, xonadonlaringizga tinchlik va 
fayz-u baraka tilayman.

Fursatdan foydalanib, bugungi bayram 
munosabati bilan yuksak davlat mukofotlari 
bilan taqdirlangan ommaviy axborot 
vositalari xodimlarini chin dildan qutlayman.

Izlanish va ilhom zavqi, yangi ijodiy 
yutuqlar sizlarga hamisha yor boʻlsin, azizlar!

Shavkat MIRZIYOYEV, 
Oʻzbekiston Respublikasi 

Prezidenti

27-iyun – Matbuot va ommaviy axborot vositalari xodimlari kuni

XALQ MANFAATLARINING FAOL HIMOYACHISI
Poytaxtimizda 27-iyun — Matbuot va ommaviy axborot vositalari 

xodimlari kuni munosabati bilan tantanali tadbir bo‘lib o‘tdi

Tadbirga vazirlik 
va idoralar, jamoat 
tuzilmalari, xalqaro 
tashkilotlarning 
vakillari, ommaviy 
axborot vositalari 
xodimlari, faxriy 
jurnalistlar, oliy oʻquv 
yurtlarining professor-
oʻqituvchilari, yosh 
ijodkorlar taklif etildi.

Taraddud

ZOMIN ZAMINI UZRA 
TARALAR MUMTOZ NAVO
Bugun II Xalqaro maqom san’ati 

anjumani ochiladi
Oʻzbek milliy maqom sanʼatini asrab-avaylash va rivojlantirish, 
noyob namunalarini keng targʻib etish, yosh avlod qalbida 
sanʼatga mehr-muhabbatni kamol toptirish, xalqlar 
oʻrtasidagi doʻstlik, birodarlik rishtalarini mustahkamlash, 
madaniy-maʼnaviy munosabatlar doirasini xalqaro miqyosda 
kengaytirish, jahon hamjamiyatida maqom sanʼati nufuzini 
yanada oshirish, shuningdek, navbatdagi Xalqaro maqom 
sanʼati anjumaniga har tomonlama puxta tayyorgarlik koʻrish 
va yuksak saviyada oʻtkazish maqsadida Prezidentimizning 
2019-yil 26-fevraldagi “II Xalqaro maqom sanʼati anjumanini 
oʻtkazishga tayyorgarlik koʻrish chora-tadbirlari 
toʻgʻrisida”gi farmoyishi imzolangan edi.



“

”

Xalqaro 
hay’at ko‘rik-tanlov 

ishtirokchilarining chiqishini 
“Eng yaxshi maqom ansambli”, 
“Eng yaxshi yakkaxon cholg‘u 

ijrochisi” va “Eng yaxshi yakkaxon 
xonanda” nominatsiyasi bo‘yicha 
baholaydi. Ko‘rik-tanlov g‘oliblari 

diplom, statuetka va pul 
mukofoti bilan 
taqdirlanadi.

2 Siyosat YANGI O‘ZBEKISTON
Navbatdagi anjumanga soʻlim tabiati bilan mashhur Zomin tumani mezbonlik 

qiladigan boʻldi. Shu yil 27-30-iyun kunlari Jizzaxda UNESCO va ICESCO shafeligida 
II Xalqaro maqom sanʼati anjumani oʻtkaziladi. Mumtoz navolar bayramida 80 ga 

yaqin davlatdan 400 dan ortiq ishtirokchi qatnashishi kutilmoqda.

Boshlanishi 1-betda

Boshlanishi 1-betda

Taraddud

Dil izhori

Muminov Fayzullo Abdullayevich — 
Oʻzbekiston jurnalistika va ommaviy kommu-
nikatsiyalar universitetining jamoatchilik bilan 
aloqalar kafedrasi professori

Xasanova Zaxro Tulkunovna — “Gulxan” 
jurnali bosh muharriri

“Sogʻlom turmush” 
medali bilan

Imomxoʻjayev Zafar Axbarovich — 
Oʻzbekiston Milliy olimpiya qoʻmitasi raisining 
axborot siyosati masalalari boʻyicha masla-
hatchisi — matbuot kotibi

“Kelajak bunyodkori” 
medali bilan

Abduraximov Muslimbek Fozil oʻgʻli  — 
“Zoʻr TV” telekanalining “Bu kun” informat-
sion dasturi rahbari

“Shuhrat” medali bilan
Abdukadirov Dilshod Axmedjanovich —  

“Kun.uz” internet nashri bosh muharriri
Abduraxmanova Feruza Abduganiyevna 

— “Mening yurtim” telekanali boshlovchisi
Abidov Aziz Agzamovich — Oʻzbekiston 

Respublikasi Oliy sudining Jamoatchilik bilan 
hamkorlik markazi boshligʻi — matbuot kotibi

Alimuxamedov Tuygun Vaxabovich — 
“Oʻzbekiston koʻzi ojizlar bosmaxonasi” davlat 
unitar korxonasi muqovalovchisi

Bazarov Baxriddin Xaydarovich — 
“Akademnashr NMM” masʼuliyati cheklangan 
jamiyati bosh rassomi

Bayturayeva Guljamal Orinbasarovna —  
“Nurlы jol” gazetasi boʻlim mudiri

Voxidova Nozima Raximovna — Oʻzbekis
ton Milliy teleradiokompaniyasining “Madani-
yat va maʻrifat telekanali” davlat muassasasi 
kino-videomahsulotlar va tezkor dublyaj mu-
harririyati katta muharriri

Gulyamova Dilfuza Izzatovna — “Yangi 
Oʻzbekiston” va “Pravda Vostoka” gazetalari 
tahririyatining Navoiy viloyati boʻyicha maxsus 
muxbiri

MATBUOT VA OMMAVIY AXBOROT 
VOSITALARI XODIMLARI KUNI 
MUNOSABATI BILAN SOHA 

XODIMLARIDAN BIR GURUHINI 
MUKOFOTLASH TO‘G‘RISIDA

O‘zbekiston Respublikasi Prezidentining 
f a r m o n i

Djamalov Kaxramon Djumayevich  — 
Oʻzbekiston Milliy teleradiokompaniyasining 
“Oʻzbekiston 24” telekanali muharrirlar guruhi 
bosh muharriri

Djumaboyeva Raxima Mustafayevna — 
Oʻzbekiston Milliy teleradiokompaniyasining 
Sirdaryo viloyati teleradiokompaniyasi televi
deniye guruhi katta muharriri

Zokirova Tursuntosh Normurodovna — 
Oʻzbekiston Milliy teleradiokompaniyasining 
Jizzax viloyati teleradiokompaniyasi radio gu-
ruhi muxbiri

Inoyatova Nazira Saypullayevna — “Avto-
radio” radiosi dasturlar boʻyicha direktori va efir 
boshlovchisi

Klichbayev Abatbay Reimbayevich — 
Alisher Navoiy nomidagi Oʻzbekiston Milliy 
kutubxonasining qoʻlyozmalar, noyob va alohi-
da qiymatga ega nashrlar xizmati rahbari

Matchanova Intizor Jumaboyevna — 
Oʻzbekiston Milliy teleradiokompaniyasining 
“Oʻzbekiston 24” telekanali Xorazm viloyati 
boʻyicha muxbiri

Murotova Muslima Kamolidinovna — 
Oʻzbekiston Milliy teleradiokompaniyasining 
“Oʻzbekiston” radiokanali rejissyorlar guruhi 
suxandoni

Niyazov Norbek Ramazanovich — 
Oʻzbekiston Milliy teleradiokompaniyasining 
“Oʻzbekiston 24” telekanali yangiliklar muhar-
ririyati bosh muharriri

Pirnafasova Muhayyo Rustamovna — 
“Jadid” gazetasi adabiy muharriri

Saidov Sherodil Xudayberdiyevich — 
“Sharq” nashriyot-matbaa aksiyadorlik kom-
paniyasining chop etish sexi ustasi

Sulaymanova Aliya Ismailovna —  
“Darakchi.uz” internet nashri bosh muharriri

Sulaymonov Shodmon Sultonovich 
—  “Buxoronoma” va “Buxarskiy vest-
nik” gazetalari tahririyati bosh muharriri, 
Buxoro viloyati

Shamsiddinov Yolqin Xakimovich — Oʻz-
bekiston Respublikasi Prezidentining Matbuot 
xizmati huzuridagi Media-markazi yetakchi 
mutaxassisi

Eshonqulov Zamon Asrorovich — 
Oʻzbekiston Milliy teleradiokompaniyasi
ning Samarqand viloyati teleradiokompaniyasi 
televideniye guruhi maxsus muxbiri

Yusupov Ahmad Mengnimuratovich — 
“Daryo.uz” internet nashri bosh muharriri

Unga koʻra, Xalqaro maqom sanʼati anjumanini 
ikkinchi marta 2020-yil sentyabrining birinchi yarmida 
oʻtkazish yuzasidan Madaniyat vazirligi, Oʻzbekiston 
kompozitorlari va bastakorlari uyushmasi hamda 
Qashqadaryo viloyati hokimligining taklifi 
maʼqullangan, biroq pandemiya tufayli boshqa 
muddatga qoldirilgandi.

Navbatdagi anjumanga soʻlim tabiati bilan 
mashhur Zomin tumani mezbonlik qiladigan boʻldi. 
Shu yil 27-30-iyun kunlari Jizzaxda UNESCO 
va ICESCO shafeligida II Xalqaro maqom sanʼati 
anjumani oʻtkaziladi. Mumtoz navolar bayramida 80 
ga yaqin davlatdan 400 dan ortiq ishtirokchi qatnashishi 
kutilmoqda.

Xalqaro hayʼat koʻrik-tanlov ishtirokchilarining 
chiqishini “Eng yaxshi maqom ansambli”, “Eng yaxshi 
yakkaxon cholgʻu ijrochisi” va “Eng yaxshi yakkaxon 
xonanda” nominatsiyasi boʻyicha baholaydi. Koʻrik-
tanlov gʻoliblari diplom, statuetka va pul mukofoti bilan 
taqdirlanadi.

Toʻrt kun davom etadigan tadbirlar dasturidan 
“Maqom sanʼatining nazariy va amaliy asoslari: 

Bir umr ilm, odamlarga yaxshilik qilish 
yoʻlida duch kelgan qiyinchiliklarni yengib, 
doim oldinga qarab intiladigan, ezgu maqsadda 
charchash nimaligini bilmay, el olqishiga erishgan 
insonlar qurshovida boʻldim. Ularning hayoti, 
kechinmalari, qahramonliklari haqida maqolalar 
yozdim. Sheʼr va hikoyalarim orqali hayot 
mazmunini anglash, taʼmini totish, tiriklik, degan 
neʼmatga munosib boʻlishni tarannum qildim.

Oltmish yildan ziyod muddat jurnalistika 
nonini yedim. Kechagi shogirdlarim bugun 
ustoz darajasiga erishdi. Demak, mehnatim zoye 
ketmabdi. Shogirdlarim turli bayram, tavallud 
kunlarimda yoʻqlaydi. Xonadonimda mehmon 
boʻlib, shirin xotiralarni eslatadi. Faxriy jurnalist 
sifatida doim ular ardogʻidaman. Bu — katta 
maqom. Kasbim tufayli koʻp eʼtirofga sazovor 
boʻldim. Bugun davlatimizning yuksak mukofoti 
— “Doʻstlik” ordeni bilan taqdirlanganim 
hammasidan qadrlisi.

Prezidentimizning “Matbuot va ommaviy 
axborot vositalari xodimlari kuni munosabati 
bilan soha xodimlaridan bir guruhini mukofotlash 
toʻgʻrisida”gi farmonida men bilan birga koʻplab 

muammo va yechimlar” mavzusidagi xalqaro ilmiy-
amaliy konferensiya ham oʻrin olgan.

Anjuman davomida har bir hududning milliy 
burchagi, xalqaro musiqa yarmarkasi, maqom 
sanʼatiga oid turli koʻrgazmalar, jumladan, milliy 
soz va liboslar, hunarmandlik buyumlari, tasviriy va 
amaliy sanʼat asarlari, haykaltaroshlik namunalari, 
badiiy va hujjatli filmlar, audio va video disklar, 
kitoblar, fotosuratlar namoyishi hamda yarmarkalari 
tashkil etilishi koʻzda tutilgan.

— Mamlakatimizda maqom sanʼatiga qaratilgan 
eʼtibor tufayli maqom ijrochiligi anʼanalari ancha 
jonlandi, — deydi sanʼatshunoslik fanlari doktori, 

maqom yoʻnalishlari boʻyicha yosh ijrochilar iqtidorini 
namoyish etishi uchun keng imkoniyat yaratiladi.

— Yurtimizda maqomga munosabat oʻzgarib, turli 
festivallar, anjumanlar tashkil etish, ajdodlarimizning ushbu 
noyob merosini oʻrganish, targʻib etishga qulay sharoit 
yaratildi, — deydi Oʻzbek milliy maqom sanʼati markazi 
bosh direktori Avazbek Shomurodov. — Jumladan, maqom 
sanʼatini yanada rivojlantirish va zamonaviy bastakorlik 
ijodiyoti anʼanalariga singdirish, maqom yoʻlida ijod qilib 
kelayotgan bastakor, kompozitor, oʻzbek milliy musiqasini 
nazariy jihatdan oʻrganib, tadqiq etayotgan musiqashunoslarni 
kashf etish hamda har tomonlama qoʻllab-quvvatlash va 
ragʻbatlantirish maqsadida 2018-yildan buyon har yili 
“Maqom yoʻllarida yaratilgan eng yaxshi asar” respublika 
tanlovi oʻtkazib kelinmoqda.

Yodingizda boʻlsa, I Xalqaro maqom sanʼati anju
mani Prezidentimizning 2017-yil 17-noyabrdagi 
“Oʻzbek milliy maqom sanʼatini yanada rivojlantirish 
chora-tadbirlari toʻgʻrisida”gi qaroriga asosan, 

2018-yil 6-10-sentabr kunlari Shahrisabz shahrida 
oʻtkazilgan edi. Unda 75 mamlakatdan yakkaxon 
xonandalar, folklor jamoalari, diplomatik korpus 
vakillari ishtirok etgan.

Prezidentimiz yirik xalqaro tadbir ishtirokchilariga 
yoʻllagan tabrigida “Agar biz asl, haqiqiy sanʼatni 
bilmoqchi, oʻrganmoqchi boʻlsak, avvalo, mumtoz 
maqom sanʼatini bilishimiz, oʻrganishimiz kerak. 

Agar biz sanʼatni, madaniyatni koʻtarmoqchi 
boʻlsak, avvalo, mumtoz maqom sanʼatini 

koʻtarishimiz kerak. Maqom ohanglari, maqom ruhi 
va falsafasi har bir inson qalbidan, avvalo, unib-oʻsib 
kelayotgan yosh avlodimizning ongi va yuragidan 
chuqur joy olishi uchun bor imkoniyatlarimizni 
safarbar etishimiz zarur”, deya taʼkidlagan edi.

Demak, koʻzlangan maqsad aniq.

Nodir BEK,
Oʻzbekiston Jurnalistlar 

uyushmasi aʼzosi

ZOMIN ZAMINI UZRA 
TARALAR MUMTOZ NAVO

Bugun II Xalqaro maqom sanʼati 
anjumani ochiladi

El ardoG‘ida bO‘lish zavQi
Samarqanddagi xalqaro turizm markazi 

“Boqiy shahar” majmuasida 26-iyun kuni 
festivalning tantanali ochilish marosimi 
boʻlib oʻtdi. Unda Oʻzbekiston Yoshlar ishlari 
agentligi direktori Alisher Saʼdullayev soʻzga 
chiqib, festival ishtirokchilarini yurtimizga 
tashrifi bilan qutladi. Mamlakatimizda 
amalga oshirilayotgan yoshlar siyosati, yosh 
avlodning huquq va manfaatlarini himoya 
qilish borasida amalga oshirilayotgan ishlar 
haqida soʻz yuritdi. 

Festivalning dastlabki kunida 
Samarqandda Yoshlar ishlari agentligi 
direktori Alisher Saʼdullayev bir qator 
davlatlarning yoshlar ishlari boʻyicha 
masʼullari bilan uchrashuvlar oʻtkazdi. 

Muloqotlarda yoshlar huquq va 
manfaatlarini himoya qilish, hamkorlikda 

turli loyihalarni amalga oshirish bilan 
bogʻliq masalalar muhokama qilindi.

Festivalning yalpi majlisida ham 
oʻzbekistonlik yoshlar uchun yaratilgan 
imkoniyatlar, bu boradagi qonunchilik, 
turli ijtimoiy loyihalar haqida batafsil 
maʼlumot berildi. 

— Mamlakatimizda yoshlarni 
birlashtirish, ularning iqtidorini yuzaga 
chiqarishga xizmat qiladigan ikki tashkilot 
faoliyat koʻrsatmoqda, — deydi Alisher 
Saʼdullayev. — Ular Oʻzbekiston yoshlar 

ittifoqi hamda Yoshlar ishlari agentligidir. 
Bu tashkilotlar tashabbusi bilan koʻplab 
loyihalar amalga oshirilmoqda. Birgina 
“Yosh kitobxon” tanloviga shu paytgacha 
4 million 700 ming nafardan ziyod yigit-
qiz qamrab olindi va ularning 20 nafariga 
Prezident sovgʻasi sifatida avtomobil 
berildi. Mahallalarning har birida “Yoshlar 
daftari” yuritiladi va unda turli ijtimoiy 
muammolari boʻlgan yoshlar qayd etilib, 
ularning jamiyatda oʻz oʻrnini topishi 
uchun davlat tomonidan zarur yordam 
koʻrsatiladi. 

Tadbirda bir qator davlatlarning 
yoshlar ishlari boʻyicha vazirlari, yoshlar 
tashkilotlari rahbarlari ham soʻzga chiqib, 
festivalning yuksak saviyada tashkil 

Koʻpincha meni yaqindan bilganlar “yoshi 80 
dan oshgan ayolga oʻxshamaysiz, gʻayratingiz 

joʻshadi-ya”, deb aytadi. Axir gʻayratim 
qanday joʻshmasin? Davlatimiz rahbari 

eʼtibori va ardogʻi orqali bizga kuch-quvvat 
bagʻishlab, jamiyat hayotidagi jarayonlarga 

daxldor boʻlishga daʼvat etib turgan bir pallada 
keksalikni boʻyinga oladigan anoyi yoʻq.

hamkasb va shogirdlarimning ism-familiyasi bor. 
Ularning har biri eʼtirofga munosib. Ular safida 
borligim esa baxtimdir.

Mamlakatimizda soʻz va matbuot erkinligini 
mustahkamlash, xalqimizning axborot sohasidagi 
konstitutsiyaviy huquqlarini taʼminlash, davlat 
hamda jamiyat boshqaruvida ochiqlik va 
oshkoralik tamoyillarini qoʻllab-quvvatlash, 
demokratik islohotlarni roʻyobga oshirish yoʻlida 
faollik koʻrsatib kelayotganlar qatorida ekanimdan 
faxrdaman.

Farmondagi “Global axborot maydonida milliy 
manfaatlarimizni himoya qilish, yurtimizdagi 
yangilanish jarayonlarini yoritish, erishilayotgan 
yutuqlarni keng targʻib etishdagi katta xizmatlari, 
zamonaviy media tarmoqlari uchun yuqori malakali 
kadrlarni tayyorlash, yosh avlodni Vatanga 
muhabbat va sadoqat, milliy va umuminsoniy 
qadriyatlar ruhida tarbiyalash borasidagi samarali 
faoliyati hamda ijtimoiy hayotdagi faol ishtiroki 
uchun”, degan eʼtirof esa menga yanada koʻp 
kuch, gʻayrat va shijoat beradi.

Muqaddas ABDUSAMATOVA,
Oʻzbekiston Jurnalistlar 
uyushmasi aʼzosi,  
“Doʻstlik” ordeni sohibi

etilgani uchun mamlakatimiz rahbariyatiga 
minnatdorlik bildirdi. 

Festivalning dastlabki kunida 
“Ommalashtirishga arzigulik gʻoyalarni 
kashf eting!” mavzusida yuzma-yuz 
uchrashuv va davra suhbatlari, shuningdek, 
milliy taomlar koʻrgazmasi oʻtkazildi.

— Qozogʻistondagi “Mehribonlik” 
koʻngillilar jamiyati vakiliman, — deydi 
Yekaterina Toʻxtarova. — Tashkilotimiz 
20 yildan buyon faoliyat yuritib keladi 
va imkoniyati cheklangan fuqarolarga 
turli shakllarda yordam beramiz, 
shuningdek, sport va ijodiy toʻgaraklar 
tashkil etganmiz. Festivalda yangi doʻstlar 
orttirishni, ular bilan gʻoyalar almashishni 
maqsad qilganmiz. Men bilan birgalikda 
Qozogʻistonning 50 nafarga yaqin yoshlar 
vakillari Samarqandga keldi, ularning 
har biri jamiyatning u yoki bu yoʻnalishi 
rivojiga oʻz hissasini qoʻshib kelmoqda.

Xorijlik yoshlar samarqandlik yigit-
qizlar hamrohligida “Boqiy shahar”ni 
koʻzdan kechirdi. Milliy hunarmandlik 
mahsulotlari, milliy taomlar tayyorlash 
jarayonlariga guvoh boʻlishdi. 

Festivalda taʼlim, innovatsiya, raqamli 
texnologiyalar, biznes, media, madaniyat, 
sanʼat, sport kabi yoʻnalishlarda seminar va 
uchrashuvlar oʻtkazilishi va ularda nufuzli 
spikerlar qatnashishi rejalashtirilgan.

Gʻolib HASANOV,
OʻzA muxbiri

BUTUNJAHON YoSHLAR FESTIVALI 
“BOQIY SHAHAR”DAN BOSHLANDI

Yoshlar oyligi doirasida 26-30-iyun kunlari 
mamlakatimizda ilk bor Butunjahon yoshlar festivali 
oʻtkazilmoqda. Davlatimiz rahbari tashabbusi bilan 
tashkil etilgan festivalda sayyoramizning 92 davlatidan 
700 nafardan ziyod yoshlar ishtirok etmoqda. Ular 
Toshkent shahri, Samarqand, Buxoro, Jizzax va 
Xorazm viloyatlarida tadbir doirasidagi 15 ta loyihada 
oʻz gʻoya va tashabbuslari bilan qatnashib, tajriba 
almashmoqdalar.

Oʻzbekiston Respublikasi
           Prezidenti                            Sh. MIRZIYOYEV

Toshkent shahri,
2024-yil 25-iyun

Xorijlik yoshlar samarqandlik yigit-
qizlar hamrohligida “Boqiy shahar”ni 
ko‘zdan kechirdi. Milliy hunarmandlik 
mahsulotlari, milliy taomlar tayyorlash 
jarayonlariga guvoh bo‘lishdi. 

professor Soibjon Begmatov. — Yoshlar orasida maqom 
ijrochiligi mahoratini egallash istagidagi isteʼdodlilar 
koʻpaya boshladi. Shu bois, bu yilgi anjumanda 
shashmaqom, Xorazm maqomi va Fargʻona-Toshkent 

Jurnalistlar faoliyatiga toʻsqinlik qilish yoki aralashish taqiqlanadi. OAV 

va ishonchliligi uchun belgilangan tartibda javobgar.

Nodir MAHMUDOV,
“Yangi Oʻzbekiston” muxbiri

27-iyun – Matbuot va ommaviy axborot vositalari xodimlari kuni

Qanoti bor maqolalar va 
gazeta hidi

Bugun yurtimizda keng nishonlanayotgan 
Matbuot va ommaviy axborot vositalari 
xodimlari kuni nafaqat oʻz hayotini shu sohaga 
bagʻishlagan fidoyi insonlar, balki ularning 
mashaqqatli ijod va mehnat mahsulidan 
bahramand boʻladigan koʻp sonli mushtariylar, 
butun jamiyatimiz uchun ham qadrlidir.

Ommaviy axborot vositalari deganda, 
asosan, gazeta-jurnal, televideniye, radio va 
internet saytlari koʻz oldimizga keladi. Tabiiyki, 
hamkasblarimiz ham mavzu boʻyicha qalam 
tebratganda qaysi yoʻnalishda faoliyat yuritsa, 
shu tomonga chuqurroq kiradi, kerak boʻlsa, 
yon bosadi. Masalan, TV jurnalistlari sohaning 
mashaqqati haqida soʻz ketganda, studiya 
hayotidan gapiradi, radiochilar efir zahmati 
va masʼuliyatidan gap ochadi. Anʼanadan 
chekinmay, biz ham bir oz oʻzimizning 
gazetachilik faoliyatimiz haqida qisqa 
mushohada etishni niyat qildik. 

Gazetaning asosi — maqola. Maqola 
arabcha “qola” (aytdi) soʻzining oʻzagidan 
yasalib, nutq, adabiy insho maʼnosini anglatadi. 
Demak, jurnalist, qalamkash oʻz soʻzi bilan 
biror muhim mavzu yoki muammoga eʼtiborni 
qaratib, odamlarga murojaat qiladi. Ozgina 
iroda namoyon etib, mehnat qilinsa, bunga 
erishiladi. Oʻquvchi ham jurnalistdan maʼnoli 
gap kutadi. 

Faqat bosma nashr jurnalistlari tushunadigan, 
faoliyati davomida koʻp ishlatadigan bir ibora 
bor: maqola “uchib” ketibdi (ketdi). Bu gap ishni 
tugatib, uyga ketayotgan paytingiz sahifada 
turgan maqola oʻrnida ertalab bosmaxonadan 
kelgan gazetada boshqa material paydo boʻlib 
qolgan hollarda aytiladi. Agar oqshom maqolaga 
taalluqli muallif yoki qahramonni suyunchilab 
qoʻygan boʻlsangiz, ana xijolatbozlik! 

Ancha yil avval elimiz suygan sanʼatkor, 
Oʻzbekistonda xizmat koʻrsatgan artist (hozir 
xalq artisti) Erkin Komilov bilan gazeta 
uchun jiddiy mavzularni qamrab olgan suhbat 
tayyorladik. Maqola sahifalandi, muallif 
sifatida oʻqib, kerakli tuzatishlarni kiritib, 
kech boʻlganda tahririyatdan chiqdim. Metroga 
kiraverishda oʻrnatilgan avtomat telefondan 
Erkin akaning uyiga qoʻngʻiroq qildim. U ham 
endi kelib turgan ekan, goʻshakni oʻzi koʻtardi.

— Juda yaxshi ish boʻlibdi-da, — dedi 
maqola chiqayotganidan xursand boʻlib. — 
Uyingiz manzilini aytsangiz, ertalab olib 
ketaman. Ishxonangizga birga boramiz, 2-3 ta 
gazeta olib qaytaman.

Soat 9 atrofida tahririyatga yetib bordik. 
Gazetani olib, mamnun holatda soʻnggi 
sahifani ochib, Erkin akaga koʻrsataman 
desam, umuman boshqa maqola berilgan. “Ie, 
maqola uchib ketibdi-ku”, dedim beixtiyor. 
Gazetachilikda bunday vaziyat boʻlib 
turishini tushuntirgunimcha terlab ketdim. 
Keyin surishtirsam, qaysidir spektaklning 
sahnalashtirilgan yili navbatchida shubha 
uygʻotibdi. Men bilan bogʻlanay desa, eski 
shahardagi uyimda (u paytlar internet va 
mobil aloqa hali rivojlanmagan) telefon yoʻq. 
Tinchgina maqolani olib qoʻyishibdi. Maqola 
navbatdagi sonda chop etildi, gazetani oʻzim 
aktyorga yetkazdim. Darvoqe, navbatchining 
gumoni ham toʻgʻri ekan, sanadagi xatolik 
tuzatib qoʻyildi.

Gazetadagi maqolaning masʼuliyati naqadar 
zalvarli ekanini anglagandirsiz. Muallif, boʻlim 
mudiri, adabiy kotib, bosh muharrir oʻrinbosari va 
bosh muharrir, qolaversa, oʻsha songa navbatchilik 
qiladigan jurnalist har bir soʻz, jumla, fikr, raqam, 
maʼlumotga ana shunday jiddiy yondashadi. Hozir 
mutolaa qilib turganingizdek bekam-u koʻst gazeta 
ana shunday shakllanadi. Bu jarayon katta tajriba, 
eʼtibor, qunt, zakovat va hushyorlik talab qiladi. 
Lekin nima boʻlganda ham qalam ahli uchun 
yangi chop etilgan gazeta qoʻlga olinganda undan 
keladigan bosmaxona — matbaa boʻyogʻining 
hidi qadrli. Gazetaning hidi barcha zahmatlarni bir 
zumda aritib yuboradi. 

“Aytmasang — kim biladi, 
ochmasang — kim koʻradi”
Davlatimiz rahbari oʻz lavozimiga 

kirishgan ilk damlardan boshlab to shu 
kungacha nutqlarida jurnalistlar haqida koʻp 
toʻxtaladi. Viloyatlar boʻylab safarlarda ham 
jurnalistlar bilan muntazam muloqot qiladi. 
Oʻzbekistonda barcha siyosiy huquqlar qatorida 
vijdon va eʼtiqod erkinligi kafolatlari soʻzsiz 
taʼminlanishi, soʻz va matbuot erkinligi, 
fuqarolarning axborot olish, undan foydalanish 
va tarqatishga boʻlgan huquqlarini kafolatlash 
haqida alohida aytib keladi. 

Jurnalistlarning asosiy vazifasi aholiga 
axborot yetkazish, maʼlumotlarni ochiqlashdan 

iborat. Qonunchilikka koʻra, mamlakatimizda 
ommaviy axborot vositalari erkindir. Har kim, 
agar qonunda boshqacha qoida nazarda tutilmagan 
boʻlsa, ommaviy axborot vositalarida chiqish, oʻz 
fikri va eʼtiqodini oshkora bayon etish huquqiga 
ega. Davlat ommaviy axborot vositalari faoliyati 
va axborotdan foydalanish erkinligini, mulk 
huquqini davlat organlarining gʻayriqonuniy 
qarorlaridan, ular mansabdor shaxslarining 
nojoiz harakatlaridan (harakatsizligidan) himoya 
qilinishini kafolatlaydi. 

Jurnalistlar faoliyatiga toʻsqinlik qilish yoki 
aralashish taqiqlanadi. OAV qonunchilikka 
muvofiq axborotni izlash, olish, tadqiq etish, 
tarqatish, foydalanish, saqlash huquqiga ega 
hamda tarqatilayotgan axborotning xolisligi 
va ishonchliligi uchun belgilangan tartibda 
javobgar. 

Dunyo matbuotida “Axborot — demok
ratiyaning asosiy valyutasi. Soʻz erkinligisiz 
demokratiya ham, inson erkinligi ham boʻlmaydi”, 
degan qarash mavjud. Ushbu tamoyil oʻzining 
boʻy-bastini matbuotimiz sarhadlarida ham 
namoyon etayotgani quvonarli hol, albatta.

— Jamiyatimizda haqiqatni aytadiganlar shu 
el, yurtning dushmani emas, doʻsti ekani haqidagi 
fikr qaror topishi kerak. Kerak boʻlsa, faqat 
ziyoli qatlam emas, har bir dehqon-fermerimiz, 
haydovchimiz siyosat nimaligini, referendum 
nimaligini bilsin. Partiyalar faoliyati haqida 
bahslashsin, — deydi Respublikada xizmat 
koʻrsatgan jurnalist Jabbor Razzoqov. — Abdurauf 

Fitratning bir gapi bor: “Bu dunyo kurash 
maydonidir. Bu maydonning quroli: sogʻlom 
jismu tan, oʻtkir aql va yaxshi axloqdir!”. Ushbu 
jihatlar jurnalistlar faoliyatiga ham taalluqli. Zero, 
axborot maydonida javlon urish kurashlardan 
iborat. Bunda sogʻlom, oʻtkir zakovat va axloq 
muhim sanaladi.

Erkin fikr minbari
Keyingi yillarda yurtimizda roʻy berayotgan 

tarixiy oʻzgarishlar natijasida ommaviy axborot 
vositalarini erkin fikr minbariga, xalqimiz 
manfaatlarining faol himoyachisiga aylantirish 
uchun mustahkam huquqiy zamin, ijtimoiy 
muhit yaratildi.

Hozir yurtimizda 2140 ta yoki 2016-yildagidan 
626 ta koʻp ommaviy axborot vositasi faoliyat 
yuritmoqda. Ularning 65 foizi nodavlat media 
vositalari ekani sohada tarkibiy oʻzgarishlar 
kechayotganidan dalolat beradi. Anʼanaviylar 
bilan birga internet nashrlar ham jadal rivojlanib, 
ularning soni 745 taga yetdi va oʻquvchilar 
ommasini tobora koʻproq oʻziga jalb etayotgani 
ham bor gap.

Davlatimiz rahbari oʻtgan yili soha 
xodimlariga kasb bayrami munosabati 
bilan yoʻllagan tabrigida bunday degan edi: 
“Mamlakatimiz ommaviy axborot vositalari 
xalqaro axborot makoniga ham dadil kirib 
bormoqda. Oʻzbekiston Milliy teleradio­
kompaniyasi hamda bir qator xususiy 

telestudiyalarning koʻrsatuvlari jahonning 
100 dan ortiq davlatlariga uzatilmoqda. 
Oʻzbekiston Milliy axborot agentligi, “Dunyo” 
axborot agentligi oʻz xabarlarini 10 ta xorijiy 
tilda tarqatmoqda”.

Darvoqe, davlatimiz rahbari har yili Matbuot 
va ommaviy axborot vositalari xodimlari kuni 
munosabati bilan soha vakillaridan bir guruhini 
mukofotlashi yaxshi anʼanaga aylangan. Kecha 
ham Oʻzbekiston Respublikasi Prezidentining 
shu haqdagi farmoni eʼlon qilindi. 

Unga koʻra, mamlakatimizda soʻz va mat
buot erkinligini rivojlantirish, xalqimizning 
axborot sohasidagi konstitutsiyaviy huquqlarini 
taʼminlash, davlat va jamiyat boshqaruvida 
ochiqlik va oshkoralik tamoyillarini mus
tahkamlash, demokratik islohotlarni amal
ga oshirish yoʻlida faollik koʻrsatib 
kelayotgani, global axborot maydonida 
milliy manfaatlarimizni himoya qilish, 
yurtimizdagi yangilanish jarayonlarini yoritish, 
erishilayotgan yutuqlarni keng targʻib etishdagi 
katta xizmatlari, zamonaviy media tarmoqlari 
uchun yuqori malakali kadrlarni tayyorlash, 
yosh avlodni Vatanga muhabbat va sadoqat, 
milliy va umuminsoniy qadriyatlar ruhida 
tarbiyalash borasidagi samarali faoliyati hamda 
ijtimoiy hayotdagi faol ishtiroki uchun bir 
guruh hamkasblarimiz, ustozlarimiz orden va 
medallar bilan mukofotlandi.

Quvonarlisi, taqdirlanganlar orasida 
hamkasbimiz — “Yangi Oʻzbekiston” va “Pravda 

TURMA – YUGUR, TINMA – 
TIRISH, BUKILMA – YUKSAL...

Biz mamlakatimizda so‘z va matbuot erkinligini, axborot olish va uni tarqatish 
huquqini taʼminlash masalasini inson qadrini ulug‘lash, demokratik jamiyat va 
xalqparvar davlat qurishga qaratilgan taraqqiyot strategiyamizning muhim va 
ajralmas qismi deb bilamiz.

Shavkat MIRZIYOYEV,
O‘zbekiston Respublikasi Prezidenti

farmoni kasb bayramiga oʻzgacha shukuh 
bagʻishladi. Unga koʻra, bir guruh ommaviy 
axborot vositalari xodimlari Vatanimizning 
yuksak unvonlari, orden va medallari bilan 
taqdirlandi. Ularga mazkur mukofotlarni 
Oʻzbekiston Respublikasi Oliy Majlisi Senati 
Raisi Tanzila Norboyeva tantanali tarzda 
topshirdi.

Tadbirda qayd etilganidek, keyingi 
yillarda yurtimizda roʻy berayotgan tarixiy 
oʻzgarishlar natijasida ommaviy axborot 
vositalarini erkin fikr minbariga, xalqimiz 
manfaatlarining faol himoyachisiga 
aylantirish uchun mustahkam huquqiy zamin, 
ijtimoiy muhit yaratildi. Milliy matbuotimiz 
va ommaviy axborot vositalarini yanada 
erkinlashtirish, jurnalistlarning samarali ijod 
qilishi, soʻz erkinligini amalda taʼminlash 
boʻyicha tizimli ishlar olib borildi. 

Bu borada yaratilgan milliy qonunchilik 
bazasi doimiy takomillashtirilib, jurna
listlarning erkin va hech qanday monelik
larsiz maʼlumot olishi, xolis va haqqoniy, 
tezkor axborot tarqatishi uchun zarur barcha 

XALQ MANFAATLARINING 
FAOL HIMOYACHISI

sharoit va imkoniyatlar koʻlami tobora 
kengayib bormoqda. 

Prezidentimizning tabrigida taʼkid
langanidek, “...Bugungi kunda yolgʻon 
va asossiz maʼlumotlarni tarqatish 
orqali odamlarni aldash, toʻgʻri yoʻldan 
chalgʻitish holatlari koʻpayib borayotgani 
aholining media savodxonligini oshirishni 
oldimizga kechiktirib boʻlmaydigan vazifa 
qilib qoʻymoqda. Axborot maydonida 
yuzaga kelayotgan bahsli tortishuv va 
muammolar faqat va faqat qonun doirasida, 
huquqiy meʼyorlar negizida hal etilishi 
shart”.

Shu maʼnoda, mamlakatimizda media 
tuzilmalar uchun yuqori bilim va salohiyatga 
ega kadrlarni tayyorlash, ularni qayta oʻqitish 
va malakasini oshirish boʻyicha tizimli ishlar 
amalga oshirilmoqda. Jurnalistlarning xorijiy 
hamkasblari bilan oʻzaro tajriba almashishi, 
jahon media tuzilmalarining ilgʻor faoliyat 
amaliyotini oʻz ishiga joriy etish borasida 
koʻplab saʼy-harakatlar amaliyotda boʻy 
koʻrsata boshladi.

— Hozir jahon arenalarida oʻz soʻzini aytish 
salohiyatiga ega, xorijiy tillarni puxta biladigan 
va ijod qila oladigan, zamonaviy talablar 
asosida faoliyat yuritadigan jurnalistlarga 
ehtiyoj katta, — deydi Oʻzbekiston 
jurnalistika va ommaviy kommunikatsiyalar 
universitetining jamoatchilik bilan aloqalar 
kafedrasi professori, II darajali “Sogʻlom 
avlod uchun” ordeni sohibi Fayzullo 
Moʻminov. — Jamiyatda, qolaversa, dunyo 
sahnasida kechayotgan voqea va hodisalarga 
eng birinchi bahoni jurnalist berar ekan, 

demak, yetuk kadrlar masalasi ham dolzarb. 
Biz endi jurnalistlarni ana shu rakursda turib 
tayyorlashga ahamiyat qaratishimiz lozim. 
Jahonda roʻy berayotgan voqea va hodisalar 
bizdan yanada ogoh va masʼuliyatli, roʻy 
berayotgan jarayonlarga nisbatan xolis 
boʻlmogʻimiz lozimligiga ishora qilyapti. 

Tadbirda sanʼat ustalari va ijrochi 
yoshlar ishtirokida katta konsert dasturi 
namoyish etildi.

N. QOBILJONOV

Vostoka” gazetalari tahririyatining Navoiy viloyati 
boʻyicha maxsus muxbiri Dilfuza Gulyamova 
ham bor. U “Shuhrat” medaliga munosib koʻrildi. 
Fursatdan foydalanib, Dilfuzaxon hamda boshqa 
hamkasblarimizni mehnati munosib taqdirlangani 
va yuksak eʼtirofga sazovor boʻlgani bilan chin 
qalbimizdan samimiy tabriklaymiz. Masʼuliyatli 
ishlariga rivoj, sogʻliq-omonlik tilaymiz.

Biz dunyo bilan 
boʻylasha olamiz

Bugungi shiddatli davrning oʻzi barcha 
sohalar qatori axborot yoʻnalishida ham 
oldimizga oʻta dolzarb vazifalarni qoʻymoqda. 
Mamlakatimizda hozir Oʻzbekiston jurnalistika 
va ommaviy kommunikatsiyalar universiteti, 
Oʻzbekiston Milliy universiteti, Oʻzbekiston 
davlat jahon tillari universiteti, Toshkent davlat 
sharqshunoslik universiteti, Qoraqalpoq davlat 
universiteti, Buxoro davlat universiteti kabi taʼlim 
muassasalarida jurnalistika yoʻnalishi boʻyicha 
yuzlab mutaxassislar tayyorlanadi.

Mana, bir necha yildirki, poytaxtimizdagi oliy 
taʼlim muassasalarida saboq olayotgan talabalar 
— boʻlgʻusi hamkasblarimiz “Yangi Oʻzbekiston” 
va “Pravda Vostoka” gazetalari tahririyatida 
amaliyot oʻtashi yaxshi anʼanaga aylandi. Koʻzida 
oʻt, qadamida shijoat boʻy koʻrsatib turgan bir 
necha yoshlar jamoamiz aʼzosidek boʻlib ketdi. 
Tashabbuskor, sohaga qunt qilgan yosh ijodkorlar 
oʻz maqolalari, videolavhalari, fotosuratlari bilan 
gazetamiz, elektron saytimizni shakllantirishda 
faollik koʻrsatyapti. Ertaga dunyo bilan boʻylasha 
oladigan milliy matbuotimiz vakillari boʻlib 
yetishishi uchun ularni qoʻllab-quvvatlashga 
hozir-u nozir boʻlgan ustozlari yuzini yorugʻ 
qilyapti.

— Dunyoda sodir boʻlayotgan voqea-
hodisalar, mamlakatimizda izchillik bilan amalga 
oshirilayotgan ijtimoiy-iqtisodiy islohotlar mohiyati 
bilan xalqimizni keng tanishtirishda, real hayotni 
koʻzguda aks etgandek koʻrsatib berishda ommaviy 
axborot vositalarining oʻrni va ahamiyati beqiyos, 
— deydi Oʻzbekiston jurnalistika va ommaviy 
kommunikatsiyalar universiteti talabasi Aziza 
Sharofiddinova. — Jurnalist ziyoli, teran fikrlovchi, 
tashkilotchi, kerak boʻlsa iqtisodchi boʻlishi 
kerakligini tushunyapman. U oʻtkir qalami, xolis 
soʻzi bilan siyosiy-ijtimoiy jarayonlar, voqeliklar 
haqida jamoatchilik fikrini shakllantirishga xizmat 
qilishi kerak. Yana angladimki, jurnalistika sohasi 
vakili kuniga 24 soat, yilda 12 oy faol, zamonaviy 
tilda aytsak, onlayn holatida boʻlishi shart ekan. 
Bu meni choʻchitmadi, qaytaga tanlagan kasbimga 
mehrim ortdi.

Ha, axborot olish, uni keng ommaga tahlil 
orqali yetkazishda fidoyi jurnalistlarning 
xizmati katta. Ana shunday mashaqqatli va 
sharafli kasb egalari bayrami har yili 27-iyun 
kuni keng nishonlanib kelinyapti. Bu sana 
bejiz olinmagan. Yurtimizda chinakam milliy 
matbuotning yuzaga kelishi shu sana bilan 
bogʻliq. 1906-yil xuddi shu kundan xalqni 
madaniyat va maʼrifatga daʼvat etuvchi, milliy 
uygʻonish ruhida, oʻzbek tilida “Taraqqiy” 
gazetasi chiqa boshlagan. Uning tavallud kunini 
bayram sifatida nishonlash oʻtmish milliy 
matbuotimizga ehtirom ramzi va mustaqil 
davlatimiz matbuotiga eʼtibor ifodasi boʻlib 
qoladi. “Turma — yugur, tinma — tirish, 
bukilma — yuksal”, degan jadid bobomiz ovozi 
daʼvat boʻlib xizmat qiladi.

Boshlanishi 1-betda

Prezidentimiz Shavkat Mirziyoyevning 
Matbuot va ommaviy axborot vositalari 
xodimlariga bayram tabrigini Prezident matbuot 
kotibi Sherzod Asadov oʻqib eshittirdi. 

Davlatimiz rahbarining “Matbuot va 
ommaviy axborot vositalari xodimlari 
kuni munosabati bilan soha xodimlaridan 
bir guruhini mukofotlash toʻgʻrisida”gi 

2023-yilda yetkazib berilgan 6,8 milliard kilovatt/soat elektr energiyasining 40 foizini 
nasos stansiyalari, 24 foizini tadbirkorlik subyektlari, 8 foizini neft-gaz korxonalari, 
yirik sanoat korxonalari, 2 foizini ijtimoiy soha va byudjet tashkilotlari va 22 foizini 

aholi isteʼmol qilgan.

Dolzarb mavzu

Yangicha yondashuvlar

Giyohvandlik vositalari va psixotrop moddalar 
ustidan nazorat qilish boʻyicha davlat komissiyasi 
raisi tomonidan tasdiqlangan tadbirlar rejasi 
ijrosi doirasida tashkil etilgan tadbirda mutasaddi 
idoralar xodimlari, xalqaro tashkilotlar, diplomatik 
korpus, jamoatchilik va ommaviy axborot vositalari 
vakillari ishtirok etdi.

Oʻzbekiston giyohvandlik moddalari 
tarqalishiga qarshi kurashish va giyohvandlik 
vositalari ustidan nazoratni kuchaytirish 
sohasidagi xalqaro majburiyatlarni izchil 
bajarib kelmoqda. Oʻzbekiston Prezidenti 
Administratsiyasi huzuridagi Narkotiklarni 
nazorat qilish milliy markazi ishtirokida mavjud 
normativ-huquqiy baza xalqaro standartlarga 
muvofiq takomillashtirilib borilmoqda.

Giyohvandlik vositalarining noqonuniy 
muomalasi kengayib borishi, psixotrop va kuchli 
taʼsir qiluvchi moddalar notibbiy maqsadlarda 
qoʻllanilishi ortishi, opiy va kannabis guruhiga 
oid hamda yangi metamfetamin sintetik 
afgʻon narkotik moddalari tranzitining yangi 
kanallari shakllanishi va mavjudlarining 
faollashuvi ortidan butun dunyoda boʻlgani 
kabi Oʻzbekistonda ham kuzatilayotgan 
narkovaziyat keskinligicha qolmoqda. 

Markaz maʼlumotiga koʻra, respublika 
huquqni muhofaza qilish idoralari tomonidan 
2023-yil mobaynida giyohvandlik vositalarining 
noqonuniy muomalasi bilan bogʻliq oʻn mingdan 
ortiq holat aniqlangan. Jumladan, joriy yildagi 
koʻrsatkich oʻtgan yilning mos davridagidan 15,5 
foiz koʻpaygan.

Giyohvandlik moddalari bilan bogʻliq 
vaziyat tahlili koʻrsatdiki, musodara 
qilinayotgan narkotiklarning asosiy ulushi 
koʻknor hissasiga toʻgʻri kelmoqda. Xususan, 
oʻtgan yilning  iyul oyida 8,5 tonnadan ortiq 
koʻknor, shuningdek, hisobot davrida 23,7 
kilogrammdan ortiq afgʻon metamfetamini 
musodara qilingan.

Yurtimizga afgʻon narkotiklari, asosan, 
Tojikiston va Qirgʻiziston orqali janubiy 
sharqdan Samarqand va Sirdaryo viloyatlariga, 
shimoliy sharqdan Fargʻona vodiysi 
viloyatlariga va Toshkent viloyatiga hamda 
toʻgʻridan toʻgʻri Afgʻonistondan Amudaryo 
daryosi orqali Surxondaryo viloyatiga olib 
kirilishi kuzatilmoqda. 

2023-yilda mamlakatimizda giyohvandlik 
vositalari, psixotrop moddalar va 
prekursorlarning noqonuniy muomalasi bilan 
bogʻliq jinoyatlar sodir etgani uchun 94 holat 
boʻyicha xorijiy davlatlarning yuzga yaqin 
fuqarosi ushlangan. 

Mamlakatimizda giyohvandlikning oldini 
olish, unga qarshi kurashish borasida zarur 

Chorvachilikni rivojlantirish, xususan, 
chorva mollari bosh sonini koʻpaytirish, naslini 
yaxshilash hisobiga mahsuldorlikni oshirish, 
xalqimiz dasturxoniga sifatli hamda arzon 
goʻsht va sut mahsulotlarini uzluksiz yetkazish 
kabi muhim vazifalar alohida eʼtiborda.

Avvallari chorvachilikda uzoq yillik 
anʼanalar buzilmagan holda eski uslublarda ish 
olib borilishi, eʼtibor qaratilmagani oqibatida 
sohada samaradorlik ham haminqadar boʻlib 
qolgandi.

Keyingi yillarda aholining goʻsht, sut 
va tuxum mahsulotlariga boʻlgan ehtiyojini 
toʻlaqonli qondirish maqsadida chorva 
mollari tuyoq sonini oshirish, hududlar iqlim 
sharoitiga mos keladigan zotli chorva mollarini 
xorijdan boʻlsa-da olib kelish va moslashtirish, 
xalqimizning oziq-ovqat, xususan, goʻsht, 

Zarar achchiqmi?
Elektr toki tanqisligi Oʻzbekiston 

uchun begona muammo emas. Bu tanqislik 
qishloqlarda yanada kuchliroq seziladi. 
Odamlarda bunday paytlarda “yashab qolish” 
instinkti ishga tushadi. 

Xususan, togʻli hududlarda yashovchilar 
turli moslamalar yasab, suv kuchidan elektr 
ishlab chiqarishni oʻzlashtirib olishdi. 
Har biri kamida besh-oltita xonadonni 
taʼminlaydigan kichik elektr stansiyalar 
yasab beruvchi ustalarning ham oshigʻi olchi 
boʻlgandi. Asosiysi bu emas, eng muhimi 
shundaki, yaxshigina mablagʻ sarflab kichik 
GESni ishga tushirgan aholi uni tartib bilan 
ishlatishda juda qoyilmaqom yoʻl tanlagandi. 
Elektr energiyasi ishlatilishini nazorat qilib 
borish uchun har kuni ikki kishidan iborat 
kuzatuvchi qoʻyilardi. Ular har bir xonadonga 
kirib, faqatgina kam elektr tortuvchi 
chiroqlardan foydalanishni, bunda ham 
cheklangan, yaʼni uchtadan ortiq mumkin 
emasligini uqtirishardi. Shu bilan birga, 
qoʻshimcha birgina televizordan tashqari 
birorta jihozni tokka ulamaslik  kerak edi. 
Bu holat har kuni davom etar, nazoratchilik 
qilish vazifasi ham toʻxtab qolmasdi. Boisi, 
kimdir isitish pechi yoki boshqa biror uskuna 
qoʻshadigan boʻlsa, katta mablagʻ evaziga 
ishga tushirilgan qurilma ishdan chiqishi aniq 
edi. Bunga sababchi boʻlgan kishi zararni 
toʻliq qoplashi shart edi. 

— Bunday ishlar kech kuzda, daryolarda 
suv koʻpayishi bilan boshlanardi, — deydi 
Chiroqchi tumanining togʻli qishloqlaridan 
birida yashovchi Komil Qiyomov. — Suv kuchi 
bilan elektr toki ishlab chiqaruvchi qurilma 
uchun yigirma millionga yaqin pul sarflanardi. 
Zarar achchiq deganlaridek, sarflagan pulimizni 
birgina beparvolik oqibatida havoga uchirib 
yuborishdan qoʻrqardik. 

Keyingi yillarda elektr energiyasi 
tanqisligini bartaraf etishga qaratilgan juda 
katta ishlar qilindi va qilinmoqda. Ammo bu 
muammoni yengishning asosiy shartlaridan 
biri — tejamkorlik madaniyati nega tez 
shakllanmayapti?     

Maʼlumotlarga koʻra, 2023-yil davomida 
“Hududiy elektr tarmoqlari” AJ Qashqadaryo 
hududiy filiali mutaxassislari tomonidan 
oʻtkazilgan nazorat tadbirlari davomida 5434 
isteʼmolchi elektr energiyasidan noqonuniy 
foydalangani aniqlangan. Elektr taʼminoti 
korxonalariga 60 milliard soʻmdan ortiq zarar 
keltirilgan. 2024-yilning oʻtgan besh oyi 
davomida esa 2008 kishi oʻzboshimchalik 
bilan foydalanishi natijasida 22 milliard 
soʻmdan ziyod zarar koʻrgan. Natijada 
huquqni muhofaza qilish organlari tomonidan 
qoidabuzar isteʼmolchilarga nisbatan tegishli 
choralar qoʻllanilgan va jarayon davom 
etmoqda.

Tizimli ishlar 
Oʻtgan yili Qashqadaryo viloyatida 1077 

kilometr yangi elektr tarmoqlari tortildi, 407 
ta transformator oʻrnatildi, 2974 kilometr 
tarmoq va 1046 ta transformator taʼmirlanib, 
12 ta podstansiyaning quvvati oshirildi.

Shuningdek, mahallalardagi infratuzilma 
obyektlarini yaxshilash uchun  ajratilgan 
mablagʻni iqtisod qilish evaziga qoʻshimcha 
98 obyektda 72 ta transformator oʻrnatildi va 
161 kilometr elektr tarmogʻi tortildi.

Taʼminot yaxshilanishiga muqobil 
energiya manbalariga oʻtilayotgani ham taʼsir 
koʻrsatayotir. Masalan, Kitob tumanidagi 
“Qarshi konch sement” xorijiy korxonasi 
oʻzi foydalanayotgan koʻmirdan 6 megavatt 
elektr energiyasi ishlab chiqarishni yoʻlga 
qoʻygan. Bu korxona isteʼmol qilayotgan 
elektr energiyasining 50 foizini tashkil qiladi. 

Buning hisobiga oʻtgan yili 17,4 million 
kilovatt/soat elektr energiyasi iqtisod qilindi.

Korxona joriy yilda oʻz mablagʻi 
hisobidan yana 6 megavattli quyosh fotoelektr 
stansiyasini qurmoqda. Natijada uning elektr 
energiyasiga ehtiyoji qayta tiklanuvchi 
energiya bilan toʻliq qoplanadi.

Qarshi tumanidagi “LT tekstil” qoʻshma 
korxonasida ham quvvati 20 megavattlik 
kichik fotoelektr stansiyasi qurish boʻyicha 
loyiha ishlari olib borilmoqda.

Viloyatdagi suv taʼminoti korxonalarida 492 
ta artezian quduq va 518 ta suv nasosi mavjud. 
Ularning 16 foizi maʼnan eskirgan, ishlab 
chiqariladigan suv tannarxining 26,4 foizini 
elektr energiyasi tashkil qiladi. Oʻtgan yili 107 
ta nasos energiya tejamkorlariga almashtirilishi 
natijasida 4,9 million kilovatt/soat elektr 
energiyasi yoki 2,2 milliard soʻm tejaldi.

Ichimlik suv ishlab chiqarishga 
sarflanadigan solishtirma meʼyor 1,5 kilovatt/
soatga qisqardi. Bu esa tannarx xarajatlarini 
yillik 3,1 milliard soʻmga kamaytirdi. 
Joriy yilda ham 26 ta eski nasos yangisiga 
almashtiriladi, 3 megavattlik quyosh panellari 
oʻrnatiladi. 

2023-yilda yetkazib berilgan 6,8 milliard 
kilovatt/soat elektr energiyasining 40 foizini 
nasos stansiyalari, 24 foizini tadbirkorlik 
subyektlari, 8 foizini neft-gaz korxonalari, 
yirik sanoat korxonalari, 2 foizini ijtimoiy 
soha va byudjet tashkilotlari va 22 foizini 
aholi isteʼmol qilgan.

Joriy yilda ham energiyani tejash 
boʻyicha barcha zarur choralar koʻriladi. 
Koʻkdala tumanidagi Yettitom va Shahrisabz 
shahridagi Guliston podstansiyalari quvvatini 
oshirish uchun har biriga 40 megavattli 4 ta 
transformator qoʻyiladi. Past kuchlanishdagi 
135 ta transformator oʻrnatiladi, 510 kilometr 
elektr tarmogʻi yangidan qurilib, 3092 
kilometr tarmoq va 1046 ta transformator 
mukammal taʼmirlanadi.

Quyosh panellari 
yordamga keladi

Vohada quyosh nuridan elektr olish boʻyi
cha ham qilinayotgan ishlar koʻzga tashlana 
boshladi. Misol uchun, oʻtgan yili Nishon 
tumanida Xitoyning “China Gezhouba 
Group Overseas Investments” kompaniyasi 
tomonidan quvvati 500 megavatt boʻlgan 
quyosh fotoelektr stansiyasining 300 
megavatt quvvati ishga tushirilgan boʻlsa, 
qolgani joriy yil 1-sentabrga qadar 
foydalanishga topshiriladi.

Soha mutaxassislari tomonidan 2024-yilda 
7,8 milliard kilovatt/soat elektr energiyasi 
isteʼmol qilish va uning kamida 10 foizini 
iqtisod qilish prognozi berilmoqda.  

Akbar RAHMONOV,
“Yangi Oʻzbekiston” muxbiri     

chora-tadbirlar amalga oshirilayotir. Bugungi 
kunda giyohvandlik moddalari bilan bogʻliq 
tahdidga qarshi kurashda mavjud barcha 
ijtimoiy, iqtisodiy va siyosiy imkoniyatlardan 
foydalanilmoqda. Milliy qonunchiligimizda 
giyohvandlikka oid jinoyatlarning oldini olish 
va unga chek qoʻyish, bu borada huquq-tartibot 
idoralari hamkorligi, giyohvandlikka chalingan 
shaxslarni davolash va boshqa muhim 
masalalarning huquqiy asoslari yaratilgan.

Oʻzbekiston 1995-yil fevralda BMTning 
giyohvandlik vositalari va psixotrop 
moddalarning noqonuniy muomalasiga 
qarshi kurash toʻgʻrisidagi 1961, 1971 va 
1988-yillardagi konvensiyalariga qoʻshildi. 
1999-yil 19-avgustda “Giyohvandlik vositalari 
va psixotrop moddalar toʻgʻrisida”gi qonun 
qabul qilindi. 

Ayni yoʻnalishdagi islohotlar doirasida aholi 
orasida sogʻlom turmush tarzini targʻib qilish, 
ularning giyohvandlik vositalari va psixotrop 
moddalarga qarshi immunitetini shakllantirish, 
shuningdek, inson salomatligini taʼminlashga 
qaratilgan ishlar alohida eʼtiborga molik.

Shunga qaramay, bu turdagi jinoyatlar 
soni oʻsishdan toʻxtamayapti. Soʻnggi besh 
yilda aniqlangan narkojinoyatlar ikki barobar, 
noqonuniy muomaladan olingan giyohvandlik 
vositalari toʻqqiz barobar, kuchli taʼsir qiluvchi 
dorilar esa 46 foiz oshgan. 

Shu bilan birga, keyingi yillarda yangi 
turdagi sintetik giyohvandlik vositalari 
va kuchli taʼsir qiluvchi moddalar paydo 
boʻlayotgani, ular inson omilisiz internet 

ijtimoiy tarmoqlaridan foydalangan holda 
aholi, ayniqsa, yoshlar orasida oson 
tarqatilayotgani masʼul davlat tuzilmalarining 
bu boradagi faoliyatini sifat jihatidan yangi 
bosqichga olib chiqish zarurligini taqozo 
etmoqda.

Prezidentimizning 2023-yil 11-sentabrdagi 
“Oʻzbekiston — 2030” strategiyasi toʻgʻ
risida”gi farmonining ustuvor maqsadlariga 
erishish, shuningdek, yurtimizda giyohvandlik 
vositalari va psixotrop moddalar noqonuniy 
aylanmasining barvaqt oldini olish, aholida 
ularni isteʼmol qilishga nisbatan immunitet 
shakllantirish orqali genofondimizga salbiy 
taʼsir koʻrsatuvchi omillarni bartaraf etish 
galdagi vazifalar sirasidandir. 

sut va tuxum mahsulotlariga ehtiyojini toʻla 
qondirish borasida tizimli ishlar qilinmoqda. 
Ayni jarayonlar ifodasini Surxon vohasida ham 
koʻrish mumkin.

Jumladan, Qiziriq tumanidagi Takiya 
mahallasida “Surxon goad farm” MCHJ 
tomonidan echkichilik fermasi va sutni qayta 
ishlash kompleksi loyihasi ishga tushirildi.

Umumiy qiymati 6 million dollar 
boʻlgan loyiha doirasida Ispaniyadan sut 
yoʻnalishida boqiladigan zotdor echkilar olib 
kelinmoqda. Echkilarning yana bir afzalligi 
tez koʻpayadi hamda mahalliy iqlim sharoitiga 
moslashuvchan.

— Bolalar ozuqasi ishlab chiqarishda 
echki sutidan foydalaniladi. Echki sutidan 
quruq sut tayyorlashni maqsad qilganmiz. 
Shu asosda 12 ming bosh echki olib kelishni 
rejalashtirganmiz, — deydi “Surxon goad 
farm” MCHJ rahbari Muxtorjon Imomaliyev. 
— Bu echkilar ozuqa tanlamaydi. Suti 

yoqqa boy. Boshqa turdagi echkilarning 7 
litr sutidan 1 kilogramm yogʻ olinayotgan 
boʻlsa, bu echkilar 4 litrdan 1 kilogramm yogʻ 
beradi. Yana bir gap. Bizning echkilar bitta 

qoramolning 6/1 ozuqasini yeydi. Bir kunda 
besh litr sut beradi. 

Tadbirkorning aytishicha, “mursiana 
granadina” zotli echkilari ikki yilda uch marta 

bolalaydi. Ikkitadan bola beradi. Issiqqa ham 
chidamli. Iqlimga moslashuvchan. 

— Olib kelinishi koʻzda tutilgan echkilar 
aholiga tarqatiladi. Xonadonlardan yana sutni 
oʻzimiz qayta sotib olamiz, — deydi Muxtorjon 
Imomaliyev. —  Klaster tartibida ish yuritib, 
sutni qayta ishlashgacha jarayon oʻzimizda 
boʻladi. Echkiga yemni ham oʻzimiz ishlab 
chiqarib, tarqatamiz. Hisob-kitobimizga koʻra, 
bitta oila beshta echki oladigan boʻlsa, uch yilda 
eng kami 50 zotdor echki xonadonning oʻziga 
foyda sifatida qoladi. Uch yil davomida shu oila 
har bir oyda 50 million soʻmlik daromadga ega 
boʻlib, foyda oladi. 

Qiziriqdagi kooperatsiya asosida ech
kichilikni rivojlantirish loyihasi istiqbolli. 
Olib kelingan va keltirilishi koʻzda tutilgan 12 
ming echki tumandagi 2 ming oilaga beshtadan 
beriladi.  

— Chorvachilik — farovonlik va daromad 
manbai. Ota-bobolarimiz ham “Sogʻin sigiri bor 
xonadonda doimo baraka, toʻkinlik boʻladi”, 
deb bejiz aytishmagan, — deydi Qiziriq tumani 
Saroy mahallasidagi hokim yordamchisi 
Abdumansur Gʻafforov. — Chorvachilikni 
rivojlantirish uchun aqlli va tizimli yondashuv 
zarur. Ispaniyadan keltirilayotgan zotli echkilar 
hudud aholisiga tarqatilib, ularning bandligiga 
va qoʻshimcha daromad topishiga zamin 
yaratmoqda. Oʻzim ham 18 yildan buyon 
chorvachilik bilan shugʻullanib kelaman. Bu 
sohadan yaxshigina daromad olish mumkin. 

Keyingi yillarda Surxon vohasida chor
vachilik anchagina taraqqiy etmoqda. Viloyat 
statistika boshqarmasi maʼlumotlariga koʻra, 
2024-yil 1-aprel holatiga vohadagi qoʻy va 
echkilarning umumiy bosh soni 2 million 
574 mingtaga yetgan. Bu koʻrsatkich oʻtgan 
yilning mos davridagiga nisbatan barcha toi
fadagi xoʻjaliklarda qoʻy va echkilar soni 57,1 
mingtaga yoki 2,3 foiz koʻp degani. Qoʻy va 
echkilar jami bosh sonining 77,7 foizi dehqon va 
tomorqa xoʻjaliklari hissasiga toʻgʻri kelmoqda.

Qiziriqdek adirliklarga yondosh hududlarda 
yashovchilar chorva oilaning barakasi ekanini 
yaxshi biladi. Koʻp yillar davomida chorvachilik 
bilan shugʻullangan, hovlisida bitta boʻlsa 
ham sigiri bor roʻzgʻorning dasturxoni toʻkin, 
daromadi barakali boʻlishi bugun yana bir bor 
isbotini topmoqda. Zero, mashaqqatli mehnat, 
albatta, samara beradi. Prezidentimizning 
“Chorvachilik tarmoqlarini davlat tomonidan 
yanada qoʻllab-quvvatlashga doir qoʻshimcha 
chora-tadbirlar toʻgʻrisida”gi qaroriga binoan, 
sohada qator yangiliklar joriy etilayotgani 
ham chorvachilik va naslchilik yoʻnalishlarida 
faoliyat yuritayotgan xoʻjaliklar uchun katta 
imkoniyatlar yaratilishiga asos boʻlmoqda. 

Eʼtiborlisi, yaratilgan sharoit va eʼtibor 
ortidan bu soha ham yaxshigina rivoj topib 
bormoqda.

Sarvar TOʻRAYEV, 
“Yangi Oʻzbekiston” muxbiri

FAQAT SOHA VAKILLARINING
VAZIFASI EMAS

OILA BARAKASI MEHNATNI 
ILM BILAN QILISHDA

Azaldan vohada chorvachilik 
aholining doimiy 
mashgʻulotlaridan biri 
boʻlgan. Xonadonlarda chorva 
boqilib, tirikchilik qilingan. 
Xalqning kundalik isteʼmol 
mahsulotlari uchun sut, 
goʻsht, jun va teri mahsulotlari 
chorvadan olingan.

Bugun tejamkorlik haqida 
koʻp gapirilayotgan boʻlsa-
da, amalda koʻpchilik 
bunga unchalik ham eʼtibor 
qaratayotgani yoʻq. Ayrimlar 
buni soha mutaxassislarining 
vazifasi desa, boshqasi 
shunchaki beparvo. Ayniqsa, 
elektr energiyasini goʻyoki 
tugamas manba bilib bemalol, 
istagancha foydalanish 
mumkin, deb oʻylaymiz. 

Ana shu maqsadda joriy yil 6-may kuni 
davlatimiz rahbarining “Oʻzbekiston Res
publikasida giyohvandlik vositalari va psixotrop 
moddalarning noqonuniy aylanmasiga chek 
qoʻyish orqali ularning aholi salomatligi va 
mamlakatimiz genofondiga salbiy taʼsirini 
bartaraf etish strategik chora-tadbirlari 
toʻgʻrisida”gi farmoni qabul qilindi.

Farmon bilan Oʻzbekiston Respublikasida 
giyohvandlik va narkojinoyatlarga qarshi 
kurashish boʻyicha 2024-2028-yillarga 
moʻljallangan milliy strategiya tasdiqlandi. 
Unda belgilangan vazifalar ijrosini hayotga 
keng tatbiq etish boʻyicha amaliy ishlar 
qilinmoqda.

Shuningdek, 2024-yil 4-iyun kuni BMT 
Bosh Assambleyasi Oʻzbekiston tashabbusi 
bilan ishlab chiqilgan Markaziy Osiyo 
davlatlarining giyohvandlik bilan bogʻliq 
muammolarini samarali hal etish va bartaraf 
etish uchun yagona front boʻlib harakat va 
hamkorlik qilishga tayyorligi toʻgʻrisidagi 
rezolyutsiyani qabul qildi. 

Narkotiklarni nazorat qilish milliy 
markazi hamda mutasaddi vazirlik va idoralar 
hamkorligida ishlab chiqilgan Oʻzbekiston 
Respublikasi va BMT Narkotiklar va 
jinoyatchilik boʻyicha boshqarmasi oʻrtasidagi 
2022-2025-yillarga moʻljallangan koʻp qirrali 
hamkorlikni yanada rivojlantirish boʻyicha “yoʻl 
xaritasi” doirasidagi tadbirlar muvaffaqiyatli 
olib borilmoqda.

Xususan, narkotiklarga qarshi kurashish 
sohasidagi majburiyatlarni samarali amalga 
oshirish maqsadida Oʻzbekiston tomoni 
2023-yilning 18-22-mart kunlari Vena 
shahrida BMT Giyohvandlik vositalari boʻyi
cha komissiyasining 67-sessiyasida ishtirok 
etdi. Oʻtgan yili esa Parij pakti tashabbusi 
ishchi guruhlari yigʻilishlarida faol ishtirok 
etdi. Bundan tashqari, 2023-yil 1-2-sentabr 
kunlari Samarqand shahrida mazkur tashabbus 
doirasida giyohvandlik koʻlamini qisqartirish 
boʻyicha ekspertlar ishchi guruhi konferensiyasi 
tashkil etildi.

BMT Narkotiklar va jinoyatchilikka qarshi 
kurash boshqarmasi va Yevropa Ittifoqining 
xalqaro loyihalari, dasturlari doirasida bojxona 
va chegara postlarida narkotik moddalarning 
noqonuniy aylanishiga qarshi kurashish boʻyicha 
idoralararo mexanizmni takomillashtirishga 
qaratilgan tadbirlar oʻtkazildi.

Mamlakatimizda va xorijda huquqni muhofaza 
qilish organlari xodimlari malakasini oshirishga 
qaratilgan amaliy seminar-treninglar tashkil etildi. 
Xalqaro hamkorlik doirasida mutasaddi vazirlik 
va tashkilotlarning 530 xodimi giyohvandlikning 
tarqalishi, narkotrafik va narkotik moddalarga 
qarshi kurash yoʻnalishida oʻtkazilgan tadbirlarda 
ishtirok etdi.

Sintetik giyohvandlik moddalari va kuchli 
psixotrop moddalarning yangi turlari, ularni 
sotishning noanʼanaviy yoʻllari kengayib 
borayotgan murakkab bir sharoitda yoshlarni 
zahri qotildan asrash bir tashkilot yoki 
komissiyaning emas, balki umumjamiyat va 
jamoatchilik ishi hamdir. Unga faqat hamjihatlik 
bilangina erishish mumkin.

Lutfulla SUVONOV,
“Yangi Oʻzbekiston” muxbiri

Ogohlik

GIYOHVANDLIK 
VOSITALARI

YO‘Q, QILINDI

Davlat xavfsizlik xizmati tashabbusi bilan noqonuniy 
muomaladan musodara qilingan 2 tonna 158 
kilogramm giyohvandlik vositalari yoqib yuborish 
yoʻli bilan yoʻq qilindi.  

Oliy taʼlim tizimida tub islohotlar amalga oshirildi. OTMlarga qamrov darajasi 
9 foizdan 42 foizga yetgani zamonaviy ilm va kasb sohalarini egallashda oʻgʻil-

qizlarimiz uchun yangi imkoniyatlar ochmoqda. Bu yilgi qabul jarayonlari ham 
yangicha tartibda yoʻlga qoʻyildi.

Munosabat

Eʼtirof

Alisher SAMADOV,
Toshkent davlat texnika 
universiteti Olmaliq filiali direktori, 
texnika fanlari doktori, 
professor

Mahmudjon BOLTABOYEV,
Oliy taʼlim, fan va innovatsiyalar 
vazirligi huzuridagi Oliy taʼlimni 
rivojlantirish tadqiqotlar markazi 
direktori, iqtisodiyot fanlari 
doktori, professor

O‘zbekiston tashabbuslari – amalda

Yangi Oʻzbekistonning taraqqiyot strategiyasi 
texnologiyalar va innovatsiyalarning jadal 
rivojlanishi bilan bogʻliq global muammolar 
yechimini topishga qaratilgan. Globallashgan 
bugungi murakkab davrda barcha davlatlar 
oʻz ichki resurslariga tayanib, masalaning 
innovatsion yechimiga eʼtibor qaratmoqda.

Bugungi kunda muayyan sohaning 
talablariga yoʻnaltirilgan zamonaviy taʼlim, 
ilgʻor uskunalarga ega laboratoriyalar va, eng 
muhimi, oʻz ishiga ishtiyoqi baland yoshlarning 
salohiyatiga asoslangan muhandislik maktablari 
masalaning yechimi sifatida kun tartibiga 
qoʻyilgan. Milliy iqtisodiyot oldida turgan 
ustuvor vazifalar va sanoat sheriklari bilan oʻzaro 
aloqalar muhandislik maktablarida taʼlimning 
yangi turi uchun asos boʻlib xizmat qiladi. 
Yigʻilishda davlatimiz rahbari taʼkidlaganidek, 
“tarmoq — korxona — oliygoh” tizimi asosida 
har bir oliygoh biriktirilgan sanoat hamkori 
bilan dual taʼlim orqali amaliy koʻnikmalar 
oladi hamda korxonalarda tashkil etiladigan 
kafedralarda ilmiy tadqiqot ishlarini olib boradi. 

Korxonalarning asosiy vazifasi yangi 
turdagi kadrlar tayyorlash uchun zarur shart-

Amerikada, ayniqsa, oʻzbek sanʼati 
va madaniyatini yaxshi biladigan, 
qadrlaydigan muxlislar soni yildan yilga 
ortib borayotganidan biz nihoyatda 
mamnunmiz. Koʻp kuzataman, oʻzbek 
sanʼatkorlari ishtirokidagi konsertlar, 
turli bayram tadbirlarida yangraydigan 
kuy-qoʻshiqlarni amerikaliklar zoʻr 
mamnuniyat bilan kutib olib, zavq bilan 
raqslarga tushadi. 

Oʻzim ham oʻzbek milliy sanʼati va 
anʼanalarining ashaddiy shaydosiman. 
Hech esimdan chiqmaydi: bir safar 
Oʻzbekistonga kelganimda Buxoroga 
sayohatga borib, muntazam oʻtkazib 
kelinayotgan ipak va ziravorlar festivali 
ustidan chiqib qoldim va hayratimni 
yashira olmadim. Bu qadim shaharda 
xalqning zavol topmas urf-odatlari, 
boqiy anʼanalari, ayniqsa, sir-sinoat 
va sehrga toʻla folklor sanʼatining 
asriy sadolarini tinglab hayajonga 
tushganman. Bir muddat Buxorodan 
ketgim kelmay qolgan. Shu-shu har 
gal Oʻzbekistonga kelganimda qadim 
Buxoro, Samarqand, Xiva shaharlariga 
ham boraman. 

Yana bir istagim bor: Xivada nav
batdagi “Lazgi” xalqaro raqs festivalda 
tomoshabin boʻlib ishtirok etish va albatta 
“Lazgi”ga raqs tushish. “Lazgi” — juda 
jozibador, maftunkor raqs. Dunyoda 
odamga bunchalar zavq-shavq, harorat va 
hayajon bagʻishlaydigan raqs boʻlmasa 
kerak?!

Bu gal Oʻzbekistonga kelganimda 
yana bir yuksak va ibratli hamda tarixiy 
tadbir amalga oshirilganidan benihoya 
xursand boʻldim. Oʻzbekiston xalq artis
ti, oʻzbek milliy estrada sanʼati asoschisi 
Botir Zokirovning 85 yilligi katta bayram 
sifatida keng nishonlangani hamda 
buyuk sanʼatkorga muhtasham haykal 
oʻrnatilganini eshitib, Toshkentga kelgan 
kunim darhol uning yodgorligini ziyorat 
qilib, poyiga gul qoʻydim. 

U oʻzi kuylagan qoʻshiqlariday 
jozibali, haybatli va gʻurur bilan namoyon 
boʻlib turibdi. Goʻyo bu magʻrur haykal 
xonandaning jahonni zabt etgan betakror 
va umrboqiy qoʻshiqlariga qoʻyilgandek 
edi. Haykal poyiga gullar qoʻyayotgan 
muxlislarni koʻrib, koʻzlarimga yosh 
keldi. Haykal qoʻyilgan maydonda Botir 
Zokirov qoʻshiqlari yangrab turibdi. 

Hamrohim — Botir Zokirovning ukasi 
Ravshan Zokirov faxr bilan bunday dedi: 

— Ushbu haykalning gʻoya muallifi 
Prezidentimiz boʻladi. U jozibador nutq 
soʻzlab, haykalni ochib berdi. Bu marosim 
katta tantanaga aylanib ketdi. Goʻyo Botir 
Zokirov qayta tugʻildi, hayotga yana 
qaytdi, desak mubolagʻa boʻlmaydi...

Bundan benihoya xursand boʻldim. 
Ulugʻ sanʼatkorning hayoti va ijodini 
oʻrganayotgan tadqiqotchi sifatida oʻzimni 
shu sanʼat bayramida qatnashgandek his 
qildim, bu ishlarga bevosita daxldorman, 
deya faxrlandim. 

Men “Oʻzbek milliy musiqa va 
raqs sanʼatining 1917-1991-yillardagi 

rivojlanish bosqichlari” mavzusida 
doktorlik ilmiy ishi bilan shugʻullanib 
kelaman. Ish, asosan, shoʻrolar davridagi 
oʻzbek milliy sanʼatiga boʻlgan eʼtibor, 
yutuq va kamchiliklar, muammolarning 
keng tahliliga bagʻishlangan. Tahlil 
davomida ularni bosqichma-bosqich 
oʻrganishni maqsad qilib olganman. Ilmiy 
ishimning asosiy — ikkinchi qismi oʻzbek 
milliy estrada sanʼati asoschisi Botir 
Zokirov hayoti va ijodini qamrab olgan. 
Uning sanʼatiga, yuqorida aytganimdek, 
Amerikada ham qiziqish juda katta. 

Bir muddat oʻzbek, qirgʻiz, turkman 
va tojik tillarini maxsus oʻrgandim. Shu 
bois, yozuvchi va publitsist Ashurali 
Joʻrayevning Botir Zokirov hayoti va 
ijodi haqidagi “Yurak boʻronlari” kitobini 
qiziqish bilan oʻqib, asosiy maʼlumotlarni 
batafsil bilib oldim. Bu kitobni oʻzim 
tahsil olayotgan dunyodagi eng nufuzli 
Garvard universitetining mashhur 
Vaydener nomidagi kutubxonasidan 
topdim. Shuningdek, kutubxonada ushbu 
yozuvchining “Senga koʻngil bersam...”, 
“Tanimading-a...” va “Odil Yoqubov 
xazinasidan” kitoblari ham bor ekan. Bu 
kitoblarni oʻzbek adabiyoti va sanʼatiga 
qiziqadigan talaba va tadqiqotchilar 
muntazam oʻqib kelayotganini abonent 
roʻyxatlarida koʻrish mumkin.

Ushbu maʼrifat dargohi AQSHdagi 
katta nufuz va salohiyatga ega ikkinchi 
yirik kutubxonadir. Fondida 18,9 million 
jild kitob bilan birga, 4 million nusxa 
qadimgi va noyob qoʻlyozma, 10 million 
fotosurat saqlanadi.

Toshkentda Ashurali Joʻrayevning 
xonadonida mehmon boʻldim. Botir 
Zokirov haqidagi kitob tarixi va sanʼatkor 
ijodi hamda hayoti haqida qizgʻin 
suhbatlashdik. Ashurali aka menga Botir 
Zokirovning 85 yilligi munosabati bilan 
yangidan chop etilgan “Yurak boʻronlari” 
kitobini sovgʻa qildi. 

Dastlab qissa oʻlaroq nashrdan chiqqan 
bu kitob hozir toʻldirilib, maʼrifiy romanga 
aylanibdi. Shu kunlarda kitobni qiziqish 
bilan oʻqiyapman. Asarni ingliz tiliga 
tarjima qilish maqsadim bor. 

Yana bir quvonchli manzaraga guvoh 
boʻldim. 

Mehmonga borgan kunim Ashurali 
akaning uyida nabiralari ham yigʻilgan 
ekan. Men ular bilan ingliz, nemis, rus 
va turkiy tillarda maza qilib gaplashdim. 
Ularning bilimlarini sinab koʻrdim, 
ayrim fanlar boʻyicha savollar berdim 
va javoblaridan juda xursand boʻldim. 
Bu ilmga chanqoq, bilimdon, bir qancha 
tillarni biladigan yoshlarni koʻrib, yangi 
Oʻzbekiston kelajagi nurli va porloq 
boʻlishiga qatʼiy ishondim...

Betakror ovoz sohibi Botir Zokirov 
kuylagan “Maftun boʻldim” qoʻshigʻini 
qayta-qayta tinglayman. Bu dilbar va 
jozibali qoʻshiqni eshitaverib, qalbimda 
qoʻshiqqa ohangdor soʻzlar mehr bilan 
quyilib kelaveradi: 

maftun boʻldim, maftun boʻldim, 
goʻzal Oʻzbekistonga!..

BOTIR ZOKIROV HAYKALI 
JAHONNI ZABT ETGAN UMRBOQIY 
QOSHIQLARGA QO‘YILGANDEK...

Biz, amerikaliklar 
Oʻzbekistondagi 
yangi oʻzgarish va 
katta islohotlarni 
koʻrib, eshitib, 
juda mamnun 
boʻlyapmiz. Prezident 
Shavkat Mirziyoyev 
jasorat va matonat 
bilan Oʻzbekistonni 
dunyoga ochayotgani hamda 
oʻzbeklarning qalbi kengligi, 
mehr-muhabbatli va mehmondoʻstligini namoyon etayotgani, eng 
muhimi, Oʻzbekistonga, oʻzbek xalqiga dunyoning nazari va mehri 
tushayotgani katta tahsinga sazovor.

Liora AYZENBERG, 
AQSHning Garvard 

universiteti doktoranti

sharoitlarni yaratishdir. Oʻquv dasturlarida amaliy 
komponentlarning katta qismi: amaliyotlar, 
stajirovkalar, darsdan tashqari loyihalar, 
muammolarning raqamli yechimlari, zamonaviy 
tadqiqotlar olib borishda mavjud texnologik 
uskunalardan faol foydalanish hisobiga talabalar 
va tadqiqotchilar maʼruzalarni va seminar 
matnlarini kamroq yozadi, amaliy koʻnikmalarni 
koʻproq egallaydi. Taʼlim faoliyatini tashkil 
etishda oliy taʼlim muassasasi uchta asosiy 
tamoyilga asoslangan boʻladi. Birinchisi, barcha 
taʼlim dasturlari sanoat sheriklari bilan birgalikda 
amalga oshiriladi. Ikkinchisi, har bir taʼlim dasturi 
korxonada ish bilan taʼminlashga qaratilgan 
boʻladi va uchinchi tamoyil — eng muhimi, taʼlim 
va ishdagi innovatsion, qiziqarli loyihalar orqali 
yetuk mutaxassislar jalb qilinadi. Bugun yaqin 
kelajakda taʼlim ishlab chiqarishning ajralmas 
qismiga aylanishi xususida soʻz bormoqda.

Tezkor texnologik rivojlanish davrida yangi 
texnika va texnologiyalarni yarata oladigan 

muhandislar tayyorlash juda muhim ahamiyatga 
ega. Bu jarayon nafaqat mamlakatning iqtisodiy 
va texnologik rivojlanishiga hissa qoʻshadi, balki 
global raqobatbardoshlikni oshiradi. Quyida 
bu muhim vazifaning baʼzi jihatlarini koʻrib 
chiqamiz.

Taʼlim dasturlarini yangi 
talablarga moslashtirish 

zarurati
Texnologiya tezkor surʼatlarda rivojlanayotgan 

bir paytda taʼlim dasturlarining ham ushbu 
oʻzgarishlarga moslashuvi muhimdir. Shu 
sababli muhandislik oliy taʼlim muassasalarida 
zamonaviy va kelajak texnologiyalariga 
yoʻnaltirilgan kurslarni joriy etish kerak. Bular 
sunʼiy intellekt va robototexnika: ushbu sohalar 
hozirgi va kelajakdagi koʻplab texnologik 
yangiliklarning asosi hisoblanadi. 

Ilmiy tadqiqotlar 
va innovatsiyalarni 

ragʻbatlantirish

Muhandislar yangi texnologiyalarni yaratishda 
ilmiy tadqiqot va innovatsiyalarga asoslanishi 
lozim. Universitetlar va ilmiy tadqiqot markazlari 
oʻzaro hamkorlik qilib, yangi loyihalarni amalga 
oshirish jarayonida moliyaviy qoʻllab-quvvatlash, 
sanoat bilan yaqin hamkorlik orqali ilmiy 
tadqiqotlarning amaliy qoʻllanilishini taʼminlash 
hamda startap ekotizimlarini rivojlantirish eʼtiborga 
olinishi kerak.

Amaliy tajribaga 
eʼtibor qaratish

Nazariy bilimlar qanchalik muhim boʻlmasin, 
amaliy tajriba ulardan kam emas. Shuning uchun 
muhandislik taʼlimida amaliyot va laboratoriya 
mashgʻulotlariga alohida eʼtibor qaratish lozim. 
Talabalar real loyihalarda ishtirok etishi, turli 
korxonalar va ilmiy markazlarda amaliyot 
oʻtashi zarur. Loyiha asosida kadrlar tayyorlash 
jarayonida talabalarni turli loyihalarda ishtirok 
etish va ular ustida ishlashga yoʻnaltirish lozim. 
Shuningdek, ularning yirik kompaniyalarda 
stajirovka oʻtash orqali real ish sharoitlarini 
oʻrganishi muhim ahamiyat kasb etadi.

Yangi texnika va texnologiyalarni yarata 
oladigan muhandislarni tayyorlash kelajakda 
muvaffaqiyatli va raqobatbardosh boʻlishimiz 
uchun muhim. Bu jarayon taʼlim dasturlarini 
zamonaviylashtirish, ilmiy tadqiqot va 
innovatsiyalarni ragʻbatlantirish, amaliy 
tajribaga eʼtibor qaratish va uzoq muddatli 
rejalarga asoslangan strategiyalarni amalga 
oshirish orqali roʻyobga chiqadi. Faqat shu 
yoʻl bilan biz global raqobatda oldinga chiqib, 
texnologik rivojlanishda yetakchilik qila 
olamiz.

Muhandislik sohalarida kadrlar tayyorlash 
tizimida davlatimiz rahbari ilgari surgan 
ustuvor vazifalar va tahliliy-tanqidiy 
xulosalar jamoamiz tomonidan oʻrganilib 
strategik rejalarni belgilab oldik.

Bunday vaziyatda ezgu tashabbuslarga har 
qachongidan-da koʻproq ehtiyoj seziladi. Yangi 
Oʻzbekiston bugun ana shunday tashabbusli 
mamlakat sifatida dunyoga tanilib ulgurdi. 
Fikrimizni shu kunlarda yurtimizda boʻlib 
oʻtayotgan Jahon yoshlari festivalining asl 
insoniy maqsadlari, falsafiy mohiyati haqida 
rivojlantirishga harakat qilamiz.

Avvalo, Prezidentimizning BMT minbaridan 
turib bildirgan bu tashabbusi dunyo siyosiy 
va yoshlar hamjamiyatlari tomonidan qizgʻin 
qoʻllab-quvvatlangan edi. Buning qator hayotiy 
muhim asoslari bor.

Birinchidan, davlatlararo munosabatlarda 
oʻzaro ishonchsizlik va murosasizlik kayfiyati 
avj olayotgan bir sharoitda dunyoda tinchlikni 
saqlash gʻoyat dolzarb masala boʻlib qolmoqda.

Uzoqdan koʻrib, bilib turibmiz — bugun 
ayrim mamlakatlar urush oʻchogʻiga aylangan. 
U yerda begunoh odamlar, ayniqsa, bolalar va 
yoshlar, ayollar — tinch aholi qurbon boʻlmoqda. 
Bolalar ota-onasi, ota-onalar aziz farzandi 
jasadini quchib qon qaqshamoqda. Bu ulkan 
qaygʻuni hech narsa bilan oqlab boʻlmaydi.

Ikkinchidan, shunday tahlikali bir sharoitda 
millati, dini va boshqa ijtimoiy mansubligidan 
qatʼi nazar, avvalo, birodarlik va bagʻrikenglik 
muhitini yaratish zarurati kun sayin hayot-mamot 
masalasiga aylanmoqda.

Uchinchidan, dunyoni asrab qolish, 
maʼnaviyat, madaniyatni, ajdodlardan qolgan 
insoniy meroslarni saqlash ham kun tartibidagi 
dolzarb masalalardan boʻlib turibdi.

Toʻrtinchidan, yoshlarning bir-biri bilan 
insoniylik munosabatlarini mustahkamlash 
bugunimiz va kelajak hayotimiz uchun hal 
qiluvchi ahamiyat kasb etmoqda.

Mana shu toʻrt omil bugun dunyoni tinch 
asrab qolish uchun juda muhimdir. Bu yoʻlda esa 
biz, asosan, yoshlar irodasi va maʼnaviy dunyosi 
qimmatliklariga tayanamiz. Shu oʻrinda yurtimizda 
oʻtkazilayotgan Jahon yoshlari forumining 
ahamiyati va bor hikmati boʻy koʻrsatadi. 

Keyingi yillarda xalqaro miqyosda “Yangi 
Oʻzbekiston ruhi” degan tushuncha paydo 
boʻldi. Bu nimadan dalolat beradi?

Avvalo, bugun Oʻzbekiston qoʻshni davlatlar 
va dunyo mamlakatlari bilan bagʻrikeng
lik, doʻstlik, oʻzaro hamjihatlikda rivojlanish 
siyosatini yurityapti. Bir soʻz bilan aytganda, 

yangi Oʻzbekiston dunyoga ochildi, oʻz 
navbatida, dunyo ham biz tomon talpinmoqda.

Bu siyosiy evrilish oʻz-oʻzidan sodir boʻlgani 
yoʻq. Agar oʻtgan yetti yilda biz erishgan yutuqlar, 
ichki va tashqi siyosatimizdagi yangilanishlar 
haqida chuqur mushohada yuritsak, milliy 
jamiyatimiz koʻz oldimizda mutlaqo yangi qiyofa 
kasb etgani namoyon boʻladi.

Hozir bu yangi qiyofaning oʻnlab ifodalari 
haqida soatlab gapirish mumkin. Biz esa 
mamlakatimizda birgina yoshlar siyosatiga doir 
ayrim oʻzgarishlar tahlili qanotida fikrimizni 
davom ettirmoqchimiz.

Bugun Oʻzbekiston tom maʼnoda yoshlar 
mamlakatiga aylangan. Buning zamirida 
hikmat koʻp. Yangi ijtimoiy-siyosiy evrilishlar 
maʼnaviy yuksalish qamroviga chiqdi. Bu 
yoʻlda esa yoshlarga eng muhim tayanch sifatida 
qaralmoqda.

Oʻtgan qisqa davrda yoshlar manfaati 
koʻzlangan 100 dan ortiq qonun hujjati qabul 
qilinib, izchil ijro etilmoqda. Shuningdek, yangi 
tahrirdagi Konstitutsiyamizda yosh avlodning 
huquq va manfaatlari aniq moddalar bilan 
muhrlandi.

“Yoshlar daftari” tizimi yoʻlga qoʻyildi. 
Pirovardida koʻplab yoshlarga juda katta 
moddiy yordamlar koʻrsatildi, imtiyozli 
kreditlar ajratildi. Ehtiyojmand oilaga mansub 

talabalarning oʻqishi uchun kontrakt pullari 
toʻlab berildi va hokazo.

Oliy taʼlim tizimida tub islohotlar amalga 
oshirildi. OTMlarga qamrov darajasi 9 foizdan 
42 foizga yetgani zamonaviy ilm va kasb 
sohalarini egallashda oʻgʻil-qizlarimiz uchun 
yangi imkoniyatlar ochmoqda. Bu yilgi qabul 
jarayonlari ham yangicha tartibda yoʻlga qoʻyildi.

Yoshlar tadbirkorligini rivojlantirish maq
sadida 210 dan ziyod Yoshlar sanoat va 
tadbirkorlik zonasi tashkil etildi. Eʼtiborlisi, bu 
yerda oʻz biznesini boshlash istagida boʻlgan 
tadbirkor yoshlar loyihalari roʻyobga chiqishi 
uchun katta imkoniyatlar yaratilgan. Natijada 
yosh tadbirkorlar soni sezilarli koʻpaydi.

Umuman olganda, yoshlar bilan ishlash 
boʻyicha mutlaqo yangi — vertikal boshqaruv 
tizimi yaratildi. Yurtimizdagi barcha 
mahallalarda yoshlar yetakchisi lavozimi joriy 
etilib, bu vazifaga tashkilotchilik qobiliyatiga 
ega, tashabbuskor yigit-qizlar tanlab olindi. 
Mahallada bu tizim orqali yoshlarga 100 dan 
ortiq imkoniyat yaratildi.

Yangi Oʻzbekiston yoshlari vatanimiz 
taqdiri va kelajagiga yuksak daxldorlik tuygʻusi 
bilan yashamoqda. Bu ham siyosiy-ijtimoiy 
jarayonlarga yangicha ruh va mazmun olib 
kirayotganidan dalolat beradi.

Eng muhimi esa Prezidentimizning yoshlarga 
yuksak ishonchidir. Shu oʻrinda davlatimiz 
rahbarining 30-iyun — Yoshlar kuni munosabati 
bilan yigit-qizlarimizga oʻtgan yili yoʻllagan 
tabrigidan iqtibos keltirsak: “Ishonchim komil, 
jonajon Vatanimizga mehr va sadoqat bilan 
yashayotgan, ilm-fan va kasb-hunarlarni 
puxta egallab, hozirgi murakkab zamondagi 
keskin raqobatga tayyor boʻlib voyaga 
yetayotgan yoshlarimiz har qanday baland 
marrani egallashga qodir”.

Bu iqtibosni bejiz keltirmadik. Eʼtibor bering, 
“hozirgi murakkab zamondagi keskin raqobatga 
tayyor boʻlib voyaga yetayotgan yoshlarimiz har 
qanday baland marrani egallashga qodir”, deya 
alohida ishonch bildirilmoqda. 

Uzoq yillardan buyon yoshlar bilan 
ishlayman. Ilm beramiz, hayot saboqlari bilan 
boʻlishamiz, xullas, oʻrgatamiz, oʻrganamiz. 
Aytishim joizki, yoshlarimiz shijoati juda baland, 
soʻzi oʻtkir, fikri dadil. Boisi, bugun davlat ular 
tomonda. Hech bir yosh oʻz muammosi bilan 
yolgʻiz tashlab qoʻyilmayapti. Bunday jamiyatda 
ulgʻayayotgan yoshlar, albatta, katta marralarni 
egallaydi. Bir soʻz bilan aytganda, ezgu ishlarga 
qodir farzandlar kamol topadi.

Yuqorida oʻzgarayotgan dunyo tahlikasi 
haqida gap boshlagan edik. Hayot maromi 
oʻzgarib turadi. Ammo barcha davrlarda bir ulugʻ 
meros saqlanishi kerak. Aks holda, dunyoda 
yashash muvozanati buziladi. Bular vatan va 
tinchlikdir. 

Prezidentimizning kuni kecha qadim va 
ulugʻvor Samarqandda ochilgan Jahon yoshlari 
forumini mamlakatimizda oʻtkazish tashabbusi 
zamirida dunyo yoshlarini ana shu maqsad yoʻlida 
birlashtirish harakati borligini anglab yetsak, bu 
tadbirning ahamiyati chandon ortadi. Nihoyat, 
biz avvalroq aytgan “Yangi Oʻzbekiston ruhi” 
boʻy koʻrsatadi. Bu ruh milliy qadriyatlarimizni 
yoshlar ongiga singdirishda muhim ahamiyat 
kasb etadi.

KELAJAK MUTAXASSISLARI
muhandislik maktablarida tayyorlanadi

Davlatimiz rahbari ishtirokida muhandislik kadrlarini tayyorlash 
tizimidagi ustuvor vazifalarga bagʻishlab oʻtkazilgan videoselektor 
yigʻilishida ilm-fan va texnologiyalarning eng soʻnggi yutuqlaridan 
boxabar boʻlgan, zamonaviy muhandislik texnologiyalariga doir 
bilimlarni egallagan, tizimli va ijodiy fikrlash koʻnikmasiga ega yuqori 
malakali muhandislarni maqsadli tayyorlash masalasi koʻrib chiqildi.

EZGULIKNI TARANNUM ETAYOTGAN YURT
Bugun dunyoda keng koʻlamli silkinishlar davri boshlangan: geosiyosiy 
diplomatiya tobora keskin tus olmoqda, siyosiy tutumlar oʻzgarib boryapti, 
davlatlararo munosabatlarda oʻzaro ishonchsizlik ruhi sezilyapti. Shunday 
tahlikali davrda tinchlikni saqlab qolish, millatlararo munosabatlarda 
bagʻrikenglik, birdamlik muhitini asrab-avaylash, dunyoviy hamjihatlik 
kayfiyatini uygʻotish gʻoyat dolzarb masalalardan biriga aylanayotir.

Tatlimurat ATAMURATOV,
Respublika Maʼnaviyat va maʼrifat 
markazi Qoraqalpogʻiston boʻlimi 
rahbari, Oʻzbekistonda xizmat 
koʻrsatgan yoshlar murabbiysi

Oʻzbek va qoraqalpoq — ikki tilli bir el. 
Asrlar davomida birga yashab, doʻst, qarindosh 
boʻlib, bir xalqqa aylanib ketgan. Ular bugun 
mamlakatimiz tinchligi va taraqqiyoti yoʻlida 
hamjihat boʻlib mehnat qilmoqda. Zero, 
bugun yangilanayotgan Oʻzbekistondagi har 
bir oʻzgarish Qoraqalpogʻistonning iqtisodiy-
ijtimoiy, maʼnaviy-maʼrifiy sohalarida ham aks 
etib turibdi. 

Shavkat Mirziyoyev Prezidentlikka 
saylanganidan keyin qoʻshni davlatlar bilan 
chegaralar ochilib, madaniy va savdo-iqtisodiy 
aloqalar yoʻlga qoʻyildi. “Madaniyat va 
adabiyot kunlari”ni oʻtkazish anʼanaga aylandi. 
Toshkent shahridagi “Xalqlar doʻstligi” saroyi 
va maydoni nomlari tiklandi. Shuningdek, 
qoraqalpoq xalqining ulugʻ donishmand 
shoiri Berdaq Qargʻaboy oʻgʻlining byusti 
Toshkent shahrining Nukus koʻchasidagi 
oʻrniga oʻrnatildi. Shoirlar xiyoboniga Berdaq, 
Ajiniyoz, Oʻzbekiston Qahramonlari — 
Toʻlepbergan Qayipberganov, Ibroyim Yusupov 
haykallari oʻrnatilgani ikki xalqning oʻzaro 
asriy hamjihatligi hamda doʻstligining yorqin 
timsoli boʻlib qoldi. 

Davlatimiz rahbari tashabbusi bilan 2019-
yil avgustda Boʻzatov tumani qayta tashkil 
etildi. Bugun tumanda koʻplab madaniy-
maʼrifiy tadbirlar oʻtkazilmoqda. Baxshichilik, 
estrada, opera hamda dasturiy yoʻnalishda toʻrt 
bosqichli “Boʻzatov fest” respublika tanlovi 
boʻlib oʻtyapti. Bu yilgi festival gʻoliblarini 
taqdirlashga 2,5 milliard soʻm ajratildi.

2003-yili Moʻynoq tumanida 28,5 
mingdan ziyod kishi yashardi. Bugun 
ular soni 33,5 mingni tashkil qilyapti. 
Orol dengizi qurishi bilan tabiatdagi 
muvozanat buzilgan joy ayni 
damda sayyohlar maskaniga 
aylanmoqda. Tumanda 13 ta 
madaniy meros obyekti mavjud. 
2023-2024-yillarda hududda 
393 milliard 928 million soʻmlik 
23 ta loyihani amalga oshirish 
hamda 983 ta yangi ish oʻrni yaratish 
rejalashtirilgan.

Respublika Maʼnaviyat va maʼrifat markazi 
Qoraqalpogʻiston filiali tomonidan “Maʼnaviyat 
boshqa sohalardan oʻn qadam oldinda yurishi, 
yangi kuchga, yangi harakatga aylanishi 
kerak!” degan ezgu daʼvat asosida “Yangi hayot 
uchun, yangi Oʻzbekiston uchun!”, “Mahallada 
duv-duv gap” loyihalari, madaniy-maʼrifiy 
tadbirlar, amaliy seminar va uchrashuvlar, 
ilmiy konferensiyalar, kitob aksiyalari, maʼrifat 
soatlari oʻtkazib kelinmoqda.

Joriy yil 20-avgustda Prezidentimizning 
Nukus shahrida tadbirkorlar bilan uchrashuvini 
oʻtkazish rejalashtirilgan. Bu tadbirdan asosiy 

maqsad Qoraqalpogʻistonni ijtimoiy-iqtisodiy 
rivojlantirish, aholiga ish oʻrinlari yaratish, 
yalpi ichki mahsulotlar hajmini oshirish, eng 
asosiysi, xalqni rozi qilishdir.

Respublika Maʼnaviyat va maʼrifat 
kengashining oʻtgan yil 22-dekabrdagi 
kengaytirilgan yigʻilishida davlatimiz 
rahbari soha xodimlari oldiga katta 

vazifalar, maqsadlar qoʻydi. Endi 
maʼnaviyat ortda emas, hamma sohadan 
oldinda yurishi shartligini koʻrsatib berdi. 
Hozir Qoraqalpogʻistondagi 17 ta tuman 
hamda shaharda maʼnaviy-maʼrifiy ishlar 
bajarilmoqda. 

Hududda ijtimoiy-maʼnaviy holatni 
yaxshilash boʻyicha qator ijobiy ishlar qilindi. 
Jumladan, qoraqalpoq xalqining mumtoz shoiri 
Ajiniyozning 200 yilligini munosib oʻtkazish 
maqsadida qator maʼnaviy-maʼrifiy tadbirlar, 
konferensiyalar oʻtkazildi. Xalqimizning milliy 
merosi boʻlgan qora uy (oʻtov)ning xususiyati 
hamda qurilish jarayoni, milliy musiqa 
asboblari — qoʻbiz, dutor va chinqoʻbizning 
milliy-maʼnaviy ahamiyati keng targʻib 
qilinmoqda.

Shuningdek, respublikaning 11 ta shahar va 
tumanida Maʼnaviyat va maʼrifat maskanlari 
foydalanishga topshirildi, 452 ta mahalla 
fuqarolar yigʻini binolarida kutubxonalar 
tashkil etilib, mahalliy hokimliklar hamda 
homiylar hisobidan 54 mingdan ortiq kitob 
xarid qilindi.

Qoraqalpogʻistonda bugun 14 ta kitob 
doʻkoni xizmat koʻrsatmoqda. Yoshlar qalbida 
vatanparvarlik, mardlik, jasurlik, rostgoʻylik 
va zukkolik uygʻotishga qaratilgan “Milliy 
oʻyinlar — millat gʻururi” loyihasi hamda 
kitob oʻqishga qiziqishni oshirish uchun “Yosh 
ijodkorlar klubi” faoliyati yoʻlga qoʻyilgan. 
Bundan tashqari, “mahalla yettiligi” bilan 
hamkorlikda “Eng namunali koʻchaboshi” 
tanlovi oʻtkazib kelinmoqda

Ijobiy ishlar bilan birga, hududda 
maʼnaviy-maʼrifiy ishlarni tizimli tashkil 
etish, samaradorligini oshirishga toʻsqinlik 
qilayotgan muammo va kamchiliklar yoʻq 
emas, albatta. Shuning uchun Respublika 
Maʼnaviyat-maʼrifat markazi tomonidan 
ishchi guruh tuzilib, barcha hudud boʻylab 
maʼnaviy-maʼrifiy ishlar holati oʻrganib 
borilmoqda. Oʻrganish natijasi boʻyicha 
tahliliy-tanqidiy yigʻilish oʻtkazildi, 
muammolar oʻrtaga tashlanib, yechim va 
takliflar berildi.

Bugun har qanday sohada rivojlanish, 
yangilanish boʻlishi uchun tanqid, tahlil, 

takliflar zarur, albatta. Oʻrganish natijasida 
koʻrsatilgan kamchiliklarni bartaraf 

qilish yuzasidan Qoraqalpogʻiston 
Respublikasi Joʻqorgʻi Kengesi 

raisi bilan qoʻshma bayonnoma 
asosida “yoʻl xaritasi” imzolashga 
kelishib olindi.

Hozir barchamizni oʻylan
tiradigan savollar, yechim qidi

rishimiz kerak boʻlgan holatlar 
koʻp. Birgina dunyo miqyosida 

kuzatilayotgan ishonch inqirozi, 
gʻoyalar kurashi qurboni yosh avlod 

vakillari boʻladi. Negaki oqni qoradan, 
yaxshini yomondan ajrata olmaydigan 
murgʻak qalblarni boshqarish oson, ulardan 
yovuz maqsadlar yoʻlida foydalanish imkoni 
bor. Shu sababli bugun har bir mahalla, ota-
ona, maktab, taʼlim maskanlari — barcha 
birlashib, yoshlarimizni asrashni zamon talab 
qilmoqda. Berdaq nomidagi Qoraqalpoq 
davlat universitetida boʻlib oʻtgan ziyolilar 
bilan muloqotda ham shu masalaga eʼtibor 
qaratildi.

Bugun ikki xalq ziyolilari zimmasiga katta 
masʼuliyat yuklangan. Xoʻsh, yoshlarimizni 
tarbiyalashda nimalarga ahamiyat berishimiz 
kerak? Bu boʻyicha aniq yoʻriqnomamiz bormi, 
unda nimalar aks etishi lozim? Markazda 
olimlar, ekspertlar guruhi tashkil qilinib, 
faoliyat uchun zarur metodik yoʻriqnomalar 
ishlab chiqilmoqda. Bundan tashqari, 
zamonaviy platforma yaratilyapti.

Maʼnaviyatning chegarasi, qamrovi va 
oʻlchami boʻlmaydi. Xoh u iqtisodiyot tarmogʻi, 
xoh ishlab chiqarish boʻlsin, maʼnaviyat 
nafasi kirib bormagan joyda, albatta, muhit, 
tarbiya, qadriyat, madaniyat shakllanmaydi. 
Prezidentimiz topshirigʻiga asosan, mam
lakatimizda ilk marotaba “Surxondaryo 
tajribasi” misolida Maʼnaviyat sektori tashkil 
etilmoqda.

Bugun nafaqat tarbiyachi, balki u 
foydalanayotgan barcha usul, shakllar 
ham davr ruhiga mos boʻlishi lozim. Shu 
maʼnoda Respublika Maʼnaviyat va maʼrifat 
markazi tomonidan yangicha koʻrinishdagi 
videoqoʻllanmalar, multimedia studiyasi, 
tarbiyachilar uchun onlayn darslar, bitta 
platformaga yigʻilgan targʻibot senariylari 
nafaqat sohani tizimlashtirish, balki unga 
yangi qiyofa berishga ham katta hissa 
qoʻshadi.

Prezidentimiz qoraqalpoq elini yaxshi 
koʻrib, eʼzozlaydi. Shu sabab “Bagʻrikeng, 
tanti, qiyinchiliklarni mardona yengib oʻtadigan 
qoraqalpoq xalqini yuragimdan eʼzozlayman va 
mehr bilan aytamanki, men nafaqat Oʻzbekiston 
farzandiman, balki men gʻurur bilan qoraqalpoq 
farzandiman”, degan edi.

Bunday mehr-muhabbatga javoban 
bugun hududda maʼnaviy-maʼrifiy ishlar, 
albatta, yangilanish sari yuz burgan. 
Jamiyatimiz va millatimiz taraqqiyotida 
milliy maʼnaviyatimizning oʻrni beqiyos. 
Biz, ziyolilarni vatan mehri, yurt taraqqiyoti, 
yoshlar kamoli, yangi ijodiy muvaffaqiyat va 
fidokorlik birlashtiradi.

Tarix, oʻtmish guvoh: oʻzbek va qoraqalpoq xalqlari oʻrtasida 
tugʻishganlik, ogʻizbirchilik, or-nomus, vijdon birligi doim muqaddas 
sanalib, qadrlab kelingan. Oʻzbekiston Qahramoni Ibroyim Yusupov bu 
haqda “Tugʻishganlik” sheʼrida yozadi: 
Or-nomus, vijdoni sherik,
Moli bilan joni sherik,
Tomirdagi qoni sherik,
Qon-qardosh so‘z tug‘ishganlik.

Inson qadri uchun

ziyolilarni 
BIRLASHTIRUVCHI OMIL

Yana bobomning ota-ona, aka-singil, 
qarindosh-urugʻ, qoʻni-qoʻshnilarga muno
sabati yoqadi. Har kuni tongda ota hovliga 
kelib, padari buzrukvori va volidasidan 
ular hayotligida duo olmasdan ishga 
ketmas edi. Yaqinlari ogʻrib qolsa, har 
qanday holatda ham shifokorga koʻrsatib, 
davolanishi uchun qaygʻurishdan 
erinmaydi. Toʻy-maʼrakalarga bosh-qosh 
boʻlishni eng muhim yumushlaridan biri, 
deb hisoblaydi.

Kasbiga shunchalik mehr qoʻyganki, 
kerak boʻlsa jamoasi, tashkilotdagi 

muammolarni hal qilish uchun bilim, kuch-
gʻayratini aslo ayamaydi. 

Bizga aytishicha, yoshligida yuqori 
tashkilotlarda ishlashga koʻp bora taklif 
etilganiga qaramay, uzoqqa ketishni 
xohlamagan. Eng avvalo, ota-onasining 
duosini olishni, kindik qoni toʻkilgan joyda 
qolishni afzal koʻrgan. 

Norin tumani sobiq partiya qoʻmitasida, 
viloyat teleradiokompaniyasida ham 
tashkilotchiligi, serqirra ijodkorligini 
namoyon qilgan. Nihoyat tuman gazetasiga 
muharrir boʻlgan. Eshittirish, koʻrsatuvlari, 
maqolalari respublika tanlovlarida yuqori 
baholangan. 

Men hozir amaliyot oʻtayotgan 
gazeta bir vaqtlar respublika darajasida 
tanilishida bobomning hissasi katta. Unga 
“Norin ovozi” deb nom berilishi, har 
hafta 8 sahifada chop etilishi, mamlakat 
miqyosidagi tanlovlarda gʻolib nashrlar 
qatoridan oʻrin olishi 15 yil mobaynida 
muharrir boʻlgan bobom va ahil jamoa 
aʼzolarining zahmatli mehnati samarasi, 
albatta. Bobom men muharrirman deb qoʻl 
qovushtirib oʻtirmagan. Ishidan ajralmagan 
holda viloyat televideniyesining 
tumandagi muxbiri, hokimning maʼnaviy-
maʼrifiy masalalar boʻyicha kotibi sifatida 

ishlab, koʻpchilikka tanilgan. Haqqul
obod shahridagi qarovsiz masjid oʻrnida 
poytaxtdagi “Shahidlar xotirasi” muzeyi 
andazasi asosida maʼnaviyat maskanini 
barpo etishda ham fidoyilik qilgani haqida 
koʻp eshitganman.

Doʻmar mahallasida yashovchi hamkasbi 
Valijon Toʻychiyevning aytishicha, davr 
taqozosi bilan xoʻjaliklar, MMTPlarga 
vakil sifatida yuborilganda ham sidqidildan 
ishlagan. Hatto bir muddat Aʼzamjon 
Shamsiddinov nomidagi jamoa xoʻjaligiga 
raislik qilgan. Tumanning sobiq hokimi 
Oʻktamjon Ergashev Norinning bugungi 
rivojida koʻplab fidoyi insonlar qatori 
bobomning ham munosib hissasi borligini 
koʻp taʼkidlaydi.

— Ayniqsa, tomorqalardan unumli 
foydalanish boʻyicha targʻibot ishlari, 
amaliy seminarlar oʻtkazishda, koʻp ming 
nusxadagi “Izlaganga imkon koʻp” tavsiya
viy kitobi tayyorlanib, tarqatilishda faol 
qatnashgani tahsinga loyiq. Buning ortida 

hozir qishloqlarimizda sholgʻom, kartoshka, 
bulgʻor qalampiri, karam, qulupnay, pomidor 
yetishtirishga ixtisoslashgan mahallalar 
shakllandi, — deydi Oʻktamjon aka.

Bobom viloyat matbuot boshqarmasi 
boshligʻi, “Qishloq hayoti” gazetasining 
viloyatdagi muxbiri vazifasida ham halol 
va barakali mehnat qildi. Xalqimiz uchun 
ogʻir, sinovlar yili boʻlgan koronavirus 
pandemiyasi davrida Respublika sani
tariya-epidemiologik osoyishtalik va ja
moat salomatligi qoʻmitasining viloyat 
boshqarmasida axborot xizmati rahbari 
sifatida fidoyilik koʻrsatib ishladi. 
Hamkasblarining aytishicha, qoʻmitaning 
yaqinda oʻtkazilgan selektor yigʻilishida 
rais oʻrinbosari bobomning ibratli faoliyatini 
boshqalarga namuna qilib koʻrsatibdi.

Men koʻplab sheʼr, qoʻshiqlar 
ijodkori, taniqli jurnalist, shoir, publitsist, 
targʻibotchi, mehnatkash va mehribon 
inson, “El-yurt hurmati” ordeni sohibi, 
bobom Ravshanbek Mirzaolimov bilan 
faxrlanaman. Barcha ustozlarni kasb 
bayrami bilan muborakbod etaman. 
Ijodiga yanada barkamollik, mustahkam 
sogʻliq tilayman. Kelajakda bobomga 
oʻxshab adabiyotga mehr qoʻygan filolog 
va serqirra ijodkor boʻlish orzuimdir.

Tahririyatga maktub 

MENING BOBOM —

Dildora 
NEʼMATJONOVA,
Namangan davlat 
universiteti filologiya 
fakulteti talabasi

Men bobom bilan 
buvimning toʻngʻich 

nabirasiman. Ular meni 
yeru koʻkka ishonmay, 

avaylab-asrab 
ulgʻaytirdi. Ayniqsa, 

bobomning mehri 
boshqacha. Uy-roʻzgʻor, 

tomorqa, chorva, 
parranda, asalariga 

qarash yumushlaridan 
ortib, yurakdan 

suhbatlashishga doimo 
vaqt topadi. Bobomning 

tunlari ijod qilishiga 
havasim keladi. 

Ulgʻaysam, u kabi inson 
boʻlaman, deb oʻzimga 
oʻzim soʻz berganman.

Men koʻplab sheʼr, qoʻshiqlar ijodkori, taniqli 
jurnalist, shoir, publitsist, targʻibotchi, mehnatkash 
va mehribon inson, “El-yurt hurmati” ordeni 
sohibi, bobom Ravshanbek Mirzaolimov bilan 
faxrlanaman. Barcha ustozlarni kasb bayrami bilan 
muborakbod etaman. 

jurnalist


